Argymhellion y Pwyllgor

Rhestrir argymhellion y Pwyllgor i Lywodraeth Cymru isod, yn y drefny
maent yn ymddangos yn yr Adroddiad hwn. Cyfeiriwch at dudalennau
perthnasol yr adroddiad i weld y dystiolaeth gefnogol a'r casgliadau:

Argymhelliad 1. Argymhellwn y dylai Llywodraeth Cymru ystyried
ceisio datganoli'r cyfrifoldeb am sefydliadau diogel ar gyfer pobl dan
18, a bod Llywodraeth Cymru yn ystyried y dystiolaeth a gyflwynir yn
yr adroddiad hwn wrth adolygu a ddylid datganoli'r cyfrifoldeb amy
system cyfiawnder ieuenctid i Weinidogion Cymru. Tudalen 38

Argymhelliad 2. Argymhellwn y dylai Llywodraeth Cymru ystyried
ymhle y gellid gwella pethau eto i gynorthwyo asiantaethau i adnabod
pobl ifanc y mae perygl iddynt droseddu yn y dyfodol, yn unol a'r
agenda ataliol. Tudalen 41

Argymhelliad 3. Argymhellwn y dylai Llywodraeth Cymru edrych ar
ffyrdd o herio'r delweddau yn y cyfryngau a'r darlun sydd gany
cyhoedd o blant a phobl ifanc er mwyn creu amgylchedd lle ceir
'ffocws positif ar gyflawniad cyffredinol ac ar yr hyn sydd gan bobl
ifanc i'w gyfrannu' (Ymestyn Hawliau, 2004). Tudalen 44

Argymhelliad 4. Argymhellwn y dylai Llywodraeth Cymru weithio
gyda'r Bwrdd Cyfiawnder leuenctid, awdurdodau lleol a Dedfrydwyr i
adolygu dedfrydau cadw dan glo, er mwyn sefydlu na ddylid ond eu
defnyddio o dan amgylchiadau priodol, yn unol a Chonfensiwn y
Cenhedloedd Unedig ar Hawliau'r Plentyn a'r egwyddorion a geir yn
Strategaeth Troseddwyr Ifanc Cymru Gyfan. Tudalen 47

Argymhelliad 5. Argymhellwn y dylai Llywodraeth Cymru weithio
gyda Gwasanaeth Llysoedd EM i sicrhau nad oes yr un plentyn neu
berson ifanc o Gymru'n mynd drwy'r llys oedolion, yn unol a
Chonfensiwn y Cenhedloedd Unedig ar Hawliau'r Plentyn, a bod pob
plentyn a pherson ifanc a ddaw gerbron y llys yn cael ei dreialu gan
ynadon ieuenctid a'r rheini wedi'u hyfforddi'n drwyadl| i ymdrin a phobl
ifanc. Tudalen 48

Argymbhelliad 6. Argymhellwn y dylai Llywodraeth Cymru, ynghyd a'r
Bwrdd Cyfiawnder leuenctid, weithio gyda'r timau troseddau ieuenctid i
sicrhau bod pobl ifanc yn cydymffurfio'n well a gofynion
goruchwyliaeth - y rheini sydd o dan ddedfryd gymunedol neu'r rheini
sy'n cael eu rhyddhau ar 6l cyfnod dan glo, gan gynorthwyo i leihau
nifer y plant a'r bobl ifanc o Gymru a gedwir dan glo a sicrhau bod y
ddedfryd honno'n cael ei defnyddio ar gyfer y troseddau mwyaf difrifol
yn unig. Tudalen 50



Argymhelliad 7. Argymhellwn y dylai Llywodraeth Cymru gomisiynu
adolygiad o'r llety mechniaeth sydd ar gael ar gyfer plant a phobl ifanc
yng Nghymru ac o addasrwydd y llety hwnnw, gyda'r nod o leihau nifer
y troseddwyr ifanc sy'n cael eu cadw dan glo ar remand oherwydd nad
oes llety addas ar gael. Tudalen 51

Argymhelliad 8. Argymhellwn y dylai Llywodraeth Cymru drafod a'r
Bwrdd Cyfiawnder leuenctid sut y gellid defnyddio mwy ar gyfleusterau
cynadledda fideo ar gyfer ymddangos yn y llys. Rhagwelwn y byddai
hyn yn golygu bod llai o angen i blant a phobl ifanc deithio ymhell i'r
llys, a hynny gydag oedolion sy'n droseddwyr. Tudalen 52

Argymhelliad 9. Credwn ei bod yn briodol i Lywodraeth Cymru
ystyried y potensial ar gyfer codi oedran cyfrifoldeb troseddol, wrth
iddi adolygu'r potensial ar gyfer datganoli'r cyfrifoldeb am gyfiawnder
ieuenctid i Weinidogion Cymru. Rhagwelwn y byddai hyn yn digwydd
cyn i Lywodraeth Cymru gychwyn ar unrhyw drafodaethau gyda
Llywodraeth y Deyrnas Unedig ynglyn a hyn. Tudalen 53

Argymhelliad 10. Argymhellwn y dylai Llywodraeth Cymru weithio
gyda'r Bwrdd Cyfiawnder leuenctid ac awdurdodau lleol i ddatblygu
dulliau eraill addas ac effeithiol ar gyfer troseddwyr dan 18 yn hytrach
na'u cadw dan glo, a bod hynny'n cynnwys gwerthuso rhaglenni o'r
fath yn drwyadl. Tudalen 58

Argymhelliad 11. Argymhellwn y dylai Llywodraeth Cymru weithio
gyda'r Bwrdd Cyfiawnder leuenctid i sicrhau bod plant a phobl ifanc yn
gallu cadw gwell cysylltiad a'u teulu a'u gofalwyr drwy ofalu ei bod yn
haws iddynt gael gafael ar lein ffon fforddiadwy yn ystod eu cyfnod
dan glo. Tudalen 65

Argymhelliad 12. Argymhellwn y dylai Llywodraeth Cymru ddal i
drafod a Llywodraeth y Deyrnas Unedig, gyda golwg ar alluogi
datblygu lleoliadau newydd mewn sefydliadau diogel yng Nghymru,
gan ddefnyddio uned ddiogel Hillside yn fodel, a chan gynnwys
datblygu darpariaeth mewn lleoliad priodol yn y gogledd.

Tudalen 70

Argymhelliad 13. Argymhellwn y dylai Llywodraeth Cymru weithio
gyda'r Gwasanaeth Cenedlaethol Rheoli Troseddwyr i adolygu pa mor
addas yw Sefydliadau Troseddwyr Ifanc ar gyfer cadw troseddwyr dan
18 o Gymru, yn unol a Strategaeth Troseddwyr Ifanc Cymru Gyfan.
Tudalen 72

Argymhelliad 14. Argymhellwn y dylai Llywodraeth Cymru weithio
gyda byrddau lleol diogelu plant awdurdodau lleol, a chyda Thimau
Integredig Cymorth i Deuluoedd i gyflwyno gwelliannau ymarferol i'r
drefn cynllunio gofal ac i wella gwaith amlddisgyblaeth yng nghyswllt
troseddwyr dan 18. Mae angen i fyrddau lleol diogelu plant, gan



weithio gyda thimau troseddau ieuenctid, a darparwyr sefydliadau
diogel, gael polisiau a gweithdrefnau clir, ar gyfer asesu a rheoli'r bobl
ifanc hynny sydd, o bosibl, yn agored i niwed, o ran niweidio'u hunain,
cyflawni hunanladdiad neu niweidio eraill. Tudalen 78

Argymbhelliad 15. Argymhellwn fod Llywodraeth Cymru'n cymryd
camau i sicrhau nad oes oedi wrth i droseddwyr dan 18 o Gymru geisio
cael gafael ar driniaeth oherwydd gwahanol drefniadau comisiynu'r GIG
yng Nghymru ac yn Lloegr. Tudalen 79

Argymhelliad 16. Argymhellwn y dylai Llywodraeth Cymru warantu'n

gyhoeddus y bydd cymorth haen 2 a 3 Gwasanaethau lechyd Meddwl

Plant a'r Glasoed ar gael i bob plentyn mewn sefydliad diogel.
Tudalen 83

Argymbhelliad 17. Argymhellwn y dylai Llywodraeth Cymru drafod ag
awdurdodau lleol er mwyn galluogi cysondeb o ran cymorth nyrsys
seiciatrig iechyd meddwl! ar gyfer Timau Troseddau leuenctid. Dylid
ystyried hefyd sicrhau bod pobl ifanc sy'n ymadael a sefydliad diogel
ac nad oes cysylltiad rhyngddynt a'r Timau Troseddau leuenctid, yn
gallu cael gafael ar gymorth iechyd meddwl. Tudalen 83

Argymbhelliad 18. Argymhellwn y dylai Llywodraeth Cymru sicrhau
bod yr holl blant a’r bobl ifanc o Gymru sydd dan glo yn gallu
manteisio ar yr addysg, hyfforddiant a chyflogaeth, yn yr un modd a
phob plentyn neu berson ifanc arall yng Nghymru. Er mwyn gofalu
bod hyn yn digwydd, dylai Llywodraeth Cymru gyhoeddi canllawiau
strategol ar gyfer awdurdodau lleol i wneud yn siwr eu bod yn gwneud
rhagor i sicrhau addysg, hyfforddiant neu gyflogaeth amser llawn i
blant a phobl ifanc a ddedfrydir i gyfnod dan glo. Tudalen 92

Argymhelliad 19. Argymhellwn y dylai Llywodraeth Cymru sicrhau
bod yr holl blant a’r bobl ifanc o Gymru sydd dan glo’n cael yr un hawl
i gael addysg, hyfforddiant a chyflogaeth a'r rheini sydd ar y tu allan,
gan sicrhau bod safon addysgol pawb sy’n cael ei roi dan glo’n cael ei
hasesu ac yn cael sylw. Er mwyn sicrhau hyn, dylai Llywodraeth Cymru
weithio gyda phartneriaid perthnasol i sicrhau bod pob person ifanc
sydd dan glo’n cael cynllun dysgu unigol a bod hwn yn cael ei fonitro’n
rheolaidd yn unol a gofynion Strategaeth Troseddwyr Ifanc Cymru
Gyfan Tudalen 95

Argymbhelliad 20. Argymhellwn y dylai Llywodraeth Cymru drafod
gyda’r Bwrdd Cyfiawnder leuenctid, gyda'r nod o alluogi adolygiad o’r
ddarpariaeth eiriolaeth ac o effeithiolrwydd y trefniadau ar ei chyfer
mewn sefydliadau diogel i bobl dan 18. Tudalen 97

Argymbhelliad 21. Argymhellwn y dylai Llywodraeth Cymru alluogi
gwaith peilot yng Nghymru ynglyn a manteision posibl therapi iaith a



lleferydd i droseddwyr dan 18 - pan fyddant dan glo ac wrth eu
rhyddhau. Tudalen 101

Argymhelliad 22. Argymhellwn y dylai Llywodraeth Cymru gysylltu a’r
Bwrdd Cyfiawnder leuenctid i sicrhau hyfforddiant digonol i bob
gweithiwr proffesiynol a phob aelod o’r staff ategol sy’n gweithio gyda
phlant a phobl ifanc mewn sefydliadau diogel, gan sicrhau bod y
gwasanaethau’n canolbwyntio ar y plentyn ac yn cael eu teilwra i’w
hanghenion unigol. Tudalen 108

Argymhelliad 23. Argymhellwn y dylai Llywodraeth Cymru barhau i
gefnogi hwyluso rhannu arferion da mewn sefydliadau diogel, drwy
gyfrwng seminar blynyddol a gynhelir gan Estyn. Tudalen 108

Argymhelliad 24. Argymhellwn y dylai Llywodraeth Cymru gysylltu a’r
Bwrdd Cyfiawnder leuenctid i adolygu’r system targedau, y
dangosyddion perfformiad a'r dulliau a ddefnyddir i fesur aildroseddu
ar hyn o bryd er mwyn cynhyrchu set data gadarn o ganlyniadau
llwyddiannus. Teimlwn y dylai hyn gynnwys dulliau mesur 'meddal’ ar
gyfer y griwp hwn sy'n cydnabod y pellter y maent wedi'i deithio, nid
dim ond mewnbynnau (e.e. nifer yr oriau y mynychir). Argymhellwn
hefyd y dylai Llywodraeth Cymru weithio gyda’r Bwrdd Cyfiawnder
leuenctid i roi canllawiau i awdurdodau lleol, i ddarparwyr sefydliadau
diogel ac i bartneriaid perthnasol er mwyn egluro pa ddata y dylent
fod yn eu casglu a’u rhannu yng nghyswllt troseddwyr dan 18 ac i
sicrhau bod y rhain yn cael eu diweddaru’n rheolaidd a’u storio’n
briodol. Tudalen 111

Argymhelliad 25. Argymhellwn y dylai Llywodraeth Cymru drafod
gyda’r Bwrdd Cyfiawnder leuenctid a Llywodraeth y Deyrnas Unedig
gyda golwg ar gael swyddog adsefydlu cyswllt yn Lloegr mewn
sefydliadau i weithio gyda throseddwyr dan 18 o Gymru yn ystod eu
dedfryd a'u paratoi ar gyfer eu rhyddhau. Tudalen 113

Argymhelliad 26. Argymhellwn y dylai Llywodraeth Cymru, gan
weithio gyda’r Bwrdd Cyfiawnder leuenctid gyhoeddi canllawiau i
awdurdodau lleol, gan sicrhau bod Timau Troseddau leuenctid ym
mhob awdurdod lleol yng Nghymru’n cydweithio mor effeithiol ag y bo
modd i ddarparu gwasanaeth integredig ar gyfer pobl pan gant eu
rhyddhau ar 6l cyfnod dan glo. Credwn y dylai Timau Troseddau
leuenctid adrodd yn uniongyrchol i brif weithredwr awdurdod, acy
dylai yntau fod yn gyfrifol am sicrhau bod y gwasanaethau cyfiawnder
ieuenctid yn ei awdurdod lleol yn cael eu cydlynu’n effeithiol yn unol a
Strategaeth Troseddwyr Ifanc Cymru Gyfan. Tudalen 116

Argymbhelliad 27. Argymhellwn y dylai Llywodraeth Cymru gyhoeddi

canllawiau statudol i awdurdodau lleol er mwyn i wasanaethau tai fod

yn bartner statudol ar fwrdd rheoli'r timau troseddau ieuenctid.
Tudalen 119



Argymhelliad 28. Argymhellwn y dylai Llywodraeth Cymru, gan
weithio gydag awdurdodau lleol, cyrff cyflogaeth a chyrff y trydydd
sector, ystyried sut y gellid cynyddu cyfleoedd i bobl ifanc sy'n
cwblhau cyfnod dan glo gael gwaith. Tudalen 121



Cyflwyniad

1. Cytunodd y Pwyllgor Cymunedau a Diwylliant ar y cylch gorchwyl
ar gyfer cynnal ymchwiliad i 'Gyfiawnder leuenctid: profiad plant
Cymru mewn sefydliadau diogel" ym mis Mawrth 2009.

2. Derbyniwyd tystiolaeth lafar ar gyfer yr ymchwiliad hwn mewn
cyfarfodydd rhwng 26 Mawrth 2009 a 4 Tachwedd 2009, ynghyd a
thystiolaeth ysgrifenedig. Ymwelwyd hefyd a sefydliadau Troseddwyr
Ifanc, Canolfannau Hyfforddi Diogel a Chartrefi Diogel i Blant yng
Nghymru ac yn Lloegr, lle y cedwid pobl ifanc o Gymru, er mwyn
canfod ffeithiau.

3. Yn ystod y broses hon, derbyniwyd tystiolaeth gan amrywiaeth
eang o dystion, gan gynnwys:

- cynrychiolwyr o'r Llywodraeth, megis Gweinidog
Llywodraeth Cymru dros lechyd a Gwasanaethau
Cymdeithasol, a Gweinidog Gwladol Gweinyddiaeth
Cyfiawnder Llywodraeth y Deyrnas Unedig;

- cynrychiolwyr cyrff a noddir gan y llywodraeth;

- cynrychiolwyr asiantaethau gweithredol y llywodraeth;
- cynrychiolwyr llywodraeth leol;

- arbenigwyr academaidd,;

- sylwedyddion gwybodus;

- cynrychiolwyr ynadon;

- asiantaethau arolygu;

- staff sy'n gweithio mewn sefydliadau diogel;

- a phlant a phobl ifanc a chanddynt brofiad o sefydliadau
diogel.

4, Rydym yn ddiolchgar iawn i'n holl dystion am gyfrannu at yr
ymchwiliad hwn.



Cylch Gorchwyl

5. Ym mis Mawrth 2009, cytunwyd i wneud y canlynol:

- craffu ar gyflawni polisiau Llywodraeth Cymru sy'n
ymwneud a phlant a phobl ifanc mewn sefydliadau diogel,

- nodi meysydd lle gwelir bod problemau penodol o ran rhoi
canlyniadau cadarnhaol ar waith a'u gwireddu i blant a
phobl ifanc mewn sefydliadau diogel, gan gynnwys i
grwpiau penodol o blant a phobl ifanc;

- archwilio i ba raddau y mae "agenda seiliedig ar hawliau”
Llywodraeth Cymru, o ran cynorthwyo plant a phobl ifanc,
yn cael ei gwireddu ar gyfer plant a phobl ifanc mewn
sefydliadau diogel;

- adolygu'r ffordd y defnyddir trefniadau cadw dan glo a
threfniadau yn lle carcharu ar gyfer plant sy'n torri'r
gyfraith;

- gweld pa faterion sy'n berthnasol i'r ddadl ynglyn a
datganoli'r system cyfiawnder ieuenctid i Gymru fel y'i
nodir yng nghytundeb Cymru'n Un;

- cynnig argymhellion seiliedig ar dystiolaeth i Lywodraeth
Cymru ac i eraill, fel bo angen.

Pam roeddem am edrych ar brofiadau plant mewn sefydliadau
diogel?

“Mace'r plant erbyn hyn wrth eu bodd yn byw mewn moethusrwydd; maent yn
anfoesgar, yn dangos dirmyg at awdurdod ac amarch at yr henoed ac mae'n
well ganddynt glebran nag ymarfer. Erbyn hyn, teyrn yw'r plentyn ar yr
aelwyd yn hytrach na gwas. Nid ydynt yn codi wrth i bobl hyn ddod i'r
ystafell. Maent yn gwrth-ddweud eu rhieni, yn clebran gerbron cwmni, yn
sglaffio melysion wrth y bwrdd, yn croesi eu coesau ac yn gormesu eu
hathrawon."

- Priodolwyd hyn i Socrates gan Plato.

6. Fel y dengys geiriau Socrates, nid ffenomen newydd yw plant a
phobl ifanc trafferthus. Yn hytrach, maent wedi bodoli erioed yng
nghymdeithas dyn, ac efallai mai felly bydd hi am byth. Yr hyn yr
oeddem am ei ystyried yn yr ymchwiliad hwn oedd sut y byddwn ni
yng Nghymru'n ceisio ymdrin a hwy mewn ffordd ddynol.

1 Priodolwyd y dyfyniad i Socrates gan Plato, yn 6l William L. Patty a Louise S. Johnson,
“Personality and Adjustment,” tudalen 277 (1953)



7. Er nad yw cyfiawnder ieuenctid wedi'i ddatganoli, bydd Llywodraeth
Cymru yn goruchwylio materion sy'n berthnasol i droseddau ieuenctid
ac i roi Strategaeth Troseddwyr Ifanc Cymru Gyfan? ar waith mewn
partneriaeth a'r Bwrdd Cyfiawnder leuenctid ar gyfer Cymru a Lloegr.

8. Roedd dogfen Cymru'n Un yn ymrwymo Llywodraeth Cymru i atal
troseddu ac aildroseddu ymhlith pobl ifanc. Roedd hyn yn cynnwys
blaenoriaethu ymyriadau ataliol ac atebion ar wahan i gadw dan glo
yng nghyswillt troseddau ieuenctid a materion sy'n ymwneud a
chyfiawnder ieuenctid.

9. Cyhoeddodd Llywodraeth Cymru Strategaeth Troseddwyr Ifanc
Cymru Gyfan mewn partneriaeth a'r Bwrdd Cyfiawnder leuenctid ym
mis Gorffennaf 2004. Mae'r Strategaeth yn dweud sut mae Llywodraeth
Cymru'n gweithio gyda'r Bwrdd a chydag asiantaethau lleol gyda'r nod
o leihau cyfraddau troseddau ieuenctid yn sylweddol yng Nghymru.
Wrth wraidd y strategaeth, mae'r farn mai'r ffordd orau o atal pobl
ifanc rhag troseddu yw atal hynny rhag digwydd yn y lle cyntaf a
lleihau nifer y bobl ifanc sy'n mynd i mewn i'r system cyfiawnder
troseddol. Rhai o bwyntiau allweddol y strategaeth yw:

gweithredu er mwyn adnabod y plant a'r bobl ifanc y mae
perygl iddynt droseddu a darparu rhaglenni i'w tywys oddi
wrth ymddygiad troseddol;

cael dewisiadau effeithiol yn y gymuned yn lle cadw dan
glo os dyma sydd er budd gorau'r plentyn;

sicrhau bod plant a phobl ifanc o Gymru sy'n mynd i
gyfleusterau dan glo yn Lloegr yn cael yr un hawliau a'u
cymheiriaid sy'n Saeson ac a phlant a phobl ifanc eraill yng
Nghymru.

10. Yn ogystal a hynny, mae'r fframwaith ar gyfer gwasanaethau
cyfiawnder ieuenctid yng Nghymru'n wahanol i'r fframwaith yn Lloegr.
Mae gennym Dimau Troseddau leuenctid amlddisgyblaeth, lleol, fel
sydd ganddynt yn Lloegr, ond mae'r trefniadau ariannu'n wahanol, ac
mae ffurfweddiad y gwasanaethau cyfochrog, sy'n hollbwysig er mwyn
atal troseddau ieuenctid, yn wahanol hefyd. Felly, mae Strategaeth
Troseddwyr Ifanc Cymru Gyfan yn bwysig er mwyn sicrhau bod y

2 Llywodraeth Cynulliad Cymru a'r Bwrdd Cyfiawnder leuenctid, Strategaeth Troseddwyr Ifanc
Cymru Gyfan, Gorffennaf 2004

Timau Troseddau leuenctid ac asiantaethau eraill yn gallu gweithio'n
fwy effeithiol i atal troseddu gan bobl ifanc yng Nghymru.

11. Felly, roeddem yn meddwl bod Cyfiawnder leuenctid yn bwnc
cwbl briodol ar gyfer ymchwiliad gan Bwyllgor. Rydym yn cefnogi prif
ffocws Strategaeth Troseddwyr Ifanc Cymru Gyfan ar atal pobl ifanc
rhag troseddu drwy atal y peth rhag digwydd yn y lle cyntaf a thrwy
leihau nifer y plant a'r bobl ifanc sy'n mynd i mewn i'r system
cyfiawnder troseddol. Fodd bynnag, roeddem yn meddwl ei bod yn
berthnasol canolbwyntio ar brofiadau'r plant a'r bobl ifanc hynny o
Gymru sydd yn mynd i mewn i sefydliadau diogel, er mwyn sicrhau nad
yw'r plant hyn yn cael eu hanghofio.

12. Roedd hyn yn destun pryder allweddol hefyd i nifer o
randdeiliaid yr ymgynghorwyd a hwy cyn lansio'r ymchwiliad hwn.
Roeddent yn poeni'n benodol am sefydliadau diogel a'u heffaith ar
ganlyniadau i blant a phobl ifanc yn y System Cyfiawnder Troseddol
yng Nghymru.?

3Ar 15 lonawr 2009, penderfynwyd ymgynghori & nifer o randdeiliaid a chanddynt ddiddordeb
strategol clir neu arbenigedd ym maes cyfiawnder ieuenctid, gyda golwg ar sefydlu cwmpas yr
ymchwiliad. Gofynnwyd i'r rhanddeiliaid hyn ystyried y cwestiynau a ganlyn yn eu hymatebion
ysgrifenedig i'r Pwyllgor:

L] Beth ddylai prif amcanion y system cyfiawnder ieuenctid yng Nghymru fod?

L] Pa un amcan y dylai'r Pwyllgor ei flaenoriaethu yng nghyswllt cyfiawnder ieuenctid a sut
y byddai hyn o fudd i blant a phobl ifanc yn y system cyfiawnder ieuenctid a/neu'r rheini
y mae perygl iddynt droseddu?

L] Pa mor effeithiol yn eich barn chi fu rhoi Strategaeth Troseddwyr Ifanc Cymru Gyfan ar
waith a pha gamau pellach y mae angen eu cymryd yn eich barn chi i symud yr agenda
yn ei blaen?

L] A ydych yn gwybod am unrhyw rwystrau o ran gwireddu materion cyfiawnder ieuenctid
sydd wedi'u datganoli a pha mor effeithiol, yn eich barn chi, yw'r trefniadau ar gyfer rhoi
camau ar waith sy'n cyfuno swyddogaethau a gadwyd yn 6l a'r rhai sydd wedi'u
datganoli?

L] A oes unrhyw broblemau sy'n berthnasol i grwpiau penodol o droseddwyr (ee. grwpiau
pobl dduon a lleiafrifoedd ethnig, plant ag anableddau dysgu neu ferched) yn y system
cyfiawnder troseddol?

Derbyniwyd ymatebion ysgrifenedig gan 8 Ymgynghorai i'r ymarfer ymgynghori byr hwn.



Y Cefndir

13. Mae cyfiawnder ieuenctid yn faes cymhleth oherwydd natur led-
ddatganoledig darparu cyfiawnder ieuenctid yng Nghymru. Er nad oes
yr un rhan o'r system cyfiawnder ieuenctid ei hun wedi'i datganoli ar
hyn o bryd, mae Llywodraeth Cymru'n gyfrifol am nifer o feysydd polisi
cymdeithasol sy'n dylanwadu ac yn effeithio ar droseddwyr dan 18,
gan gynnwys polisi addysg, polisi iechyd a pholisi tai. At hynny, mae'r
asiantaethau partner allweddol sy'n ymwneud a mynd i'r afael a
throseddau ieuenctid ar lefel leol wedi'u datganoli hefyd.

14. Mae'r adran hon o'r adroddiad yn edrych ar y datblygiadau
deddfwriaethol yng nghyswllt y system cyfiawnder ieuenctid ac yn
disgrifio'r cyd-destun polisi yng Nghymru ar gyfer troseddwyr dan 18
Cymru. Yn ein hymchwiliad canolbwyntiwyd ar droseddwyr dan 18
mewn llety diogel, er inni grybwyll materion sy'n berthnasol i bobl
ifanc rhwng 18 ac 20 oed (a elwir yn droseddwyr ifanc).

15.  Er hynny, rydym yn sylweddoli ei bod yn bwysig gwahaniaethu
fel hyn. Troseddwr ifanc yw rhywun sydd rhwng 18 ac 20 oed. Yn aml,
nid yw bywyd dan glo i droseddwr ifanc a gedwir mewn Sefydliad
Troseddwyr Ifanc mor wahanol a hynny i fywyd dan glo carcharor sy'n
oedolyn. Serch hynny, mae ambell wahaniaeth yn y ffordd y caiff
Sefydliadau Troseddwyr Ifanc eu rhedeg. Defnyddir yr ymadrodd
troseddwr dan 18 i ddisgrifio rhywun iau a gyhuddir o drosedd. Mae'r
Gwasanaeth Carchardai yn darparu llety diogel i bobl ifanc rhwng 15
ac 17 oed. Cedwir plant iau mewn Canolfannau Hyfforddi Diogel neu
Gartrefi Diogel i Blant.

Sefydliadau Diogel i Blant a Phobl Ifanc

16. Mae tri math o lety diogel y gellir rhoi troseddwr dan 18 ynddo.
Gyda'i gilydd, y rhain yw'r sefydliadau diogel ar gyfer plant a phobl
ifanc:

- Canolfannau Hyfforddi Diogel;

- Cartrefi Diogel i Blant;

- Sefydliadau Troseddwyr Ifanc.

17. Mae'r tabl isod yn dangos faint o leoedd a brynwyd ym mhob
sefydliad diogel yng Nghymru a Lloegr ac mae'r ffigurau'n dangos y
sefyllfa fel yr oedd ym mis Mawrth 2006.



Tabl 1: Nifer y lleoedd a oedd ar gael ym mhob math o sefydliad diogel
a brynwyd yng Nghymru a Lloegr ym mis Mawrth 2006

Rhyw Nifer y lleoedd
Sefydliadau Canolfannau Cartrefi Diogel i
Troseddwyr Hyfforddi Diogel Blant
Ifanc
Gwryw 2,730 301 235 (@'r cyfle i
brynu lleoedd
Benyw 91 ychwanegol 'yn
y fan a'r lle")

(Ffynhonnell: Bwrdd Cyfiawnder leuenctid, Mawrth 2009)

18. Canolfannau sydd wedi'u codi at y diben yw Canolfannau
Hyfforddi Diogel a bwriedir y rhain ar gyfer troseddwyr hyd at 17 oed.
Cwmniau preifat sy'n cynnal y rhain dan gontract ac mae’r contract
hwnnw'n nodi gofynion gweithredol manwl. Bydd Canolfannau
Hyfforddi Diogel yn darparu lle i bobl ifanc agored i niwed a ddedfrydir
i gyfnod dan glo neu a roddir ar remand mewn llety diogel. Maent yn
darparu amgylchedd diogel lle y gellir eu haddysgu a'u hadsefydlu.
Maent yn wahanol i Sefydliadau Troseddwyr Ifanc o ran bod ganddynt
gymhareb staff/troseddwyr ifanc uwch a'u bod yn llai o faint. Ceir
pedair Canolfan Hyfforddi Ddiogel yn Lloegr. Ar hyn o bryd, nid oes yr
un Ganolfan Hyfforddi Ddiogel yng Nghymru.

19. Cynhelir Cartrefi Diogel i Blant gan adrannau gwasanaethau
cymdeithasol awdurdodau lleol a bwriedir iddynt roi cymorth wedi'i
deilwra i bobl ifanc sy'n diwallu eu hanghenion fel unigolion. Mae
ganddynt gymhareb staff/pobl ifanc uchel ac fel rheol, cartrefi bychain
yw'r rhain lle bydd rhywbeth rhwng chwech a 40 o welyau. Fel rheol,
defnyddir Canolfannau Hyfforddi Diogel ar gyfer troseddwyr iau rhwng
12 ac 14 oed, merched hyd at 16 oed a bechgyn 15-16 oed yr ystyrir,
o’u hasesu, eu bod yn agored i niwed. Ceir un cartref diogel i blant
yng Nghymru, yn Hillside yng Nghastell-nedd.

20. Cyfleusterau a redir gan y Gwasanaeth Carchardai a chany
sector preifat yw Sefydliadau Troseddwyr Ifanc a gallant letya pobl
rhwng 15 ac 21 oed. Nid yw'r Bwrdd Cyfiawnder leuenctid ond yn
gyfrifol am leoli pobl ifanc dan 18 mewn llety diogel. Felly, bydd rhai
o'r sefydliadau hyn yn lletya pobl ifanc hyn nag y bydd Canolfannau




Hyfforddi Diogel a Chartrefi Diogel i Blant. Bydd y Bwrdd Cyfiawnder
leuenctid yn comisiynu ac yn prynu lleoedd i bobl ifanc dan 18 oed
(h.y. y rhai rhwng 15 ac 17 oed) a gedwir mewn unedau sydd ar wahan
yn llwyr i'r rheini lle y cedwir pobl rhwng 18 ac 21 oed.

21. Fel rheol, bydd cymhareb staff/ pobl ifanc Sefydliadau
Troseddwyr Ifanc yn is na'r gymhareb mewn Canolfannau Hyfforddi
Diogel a Chartrefi Diogel i Blant ac maent yn lletya mwy o bobl ifanc.
Arolygir Sefydliadau Troseddwyr Ifanc gan Arolygiaeth Carchardai Ei
Mawrhydi.

Datblygiadau deddfwriaethol
Deddf Trosedd ac Anhrefn 1998

22. Mae'r system cyfiawnder ieuenctid wedi newid yn sylweddol yn
ystod y blynyddoedd diwethaf. Mae'r newidiadau mwyaf arwyddocaol
wedi digwydd er 1998, yn sgil cyflwyno Deddf Trosedd ac Anrhefn
1998, a ddaeth ar 6l cyhoeddi tri adroddiad allweddol a oedd yn tynnu
sylw at nifer o broblemau gyda'r system cyfiawnder ieuenctid fel yr
oedd*.

23. Cyfreithlonwyd llawer o ddiwygiadau i gyfiawnder ieuenctid drwy
Ddeddf Trosedd ac Anrhefn 1998 gan ddweud mai prif nod y system
oedd atal troseddu gan blant a phobl ifanc®. Roedd yn ei gwneud yn
ddyletswydd ar awdurdodau lleol i sefydlu Timau Troseddau leuenctid®
a sefydlwyd y Bwrdd Cyfiawnder leuenctid’13. a fyddai'n monitro'r

* Adroddiad y Comisiwn Archwilio, Misspent Youth: Young people and crime (1996);
Papur Gwyn gan Lywodraeth y Deyrnas Unedig, No More Excuses: A new approdch to
tackling youth crime in England and Wales (1997); Adroddiad y Comisiwn Archwilio,
Misspent Youth '98: the challenge for youth justice (1998)

> Roedd Deddf Trosedd ac Anhrefn 1998 yn gosod dyletswydd statudol ar bawb sy'n
gweithio yn y system cyfiawnder ieuenctid i sicrhau mai un o'u prif nodau oedd atal
troseddu gan blant a phobl ifanc: Cyfiawnder leuenctid: Prif nod statudol - atal
troseddu gan blant a phobl ifanc

®Ceir Tim Troseddau leuenctid ym mhob awdurdod lleol yng Nghymru a Lloegr.
Maent yn cynnwys cynrychiolwyr o'r heddlu, y Gwasanaeth Prawf, y gwasanaethau
cymdeithasol, swyddogion iechyd, addysg, camddefnyddio cyffuriau ac alcohol a
thai. Rheolir pob Tim Troseddau leuenctid gan reolwr sy'n gyfrifol am gydlynu gwaith
y gwasanaethau cyfiawnder ieuenctid.

” Bwrdd annibynnol yw'r Bwrdd Cyfiawnder leuenctid a noddir gan y Weinyddiaeth
Cyfiawnder. Ei waith yw cynghori'r Ysgrifenydd Cartref ar weithrediad y system
cyfiawnder ieuenctid; sut mae atal troseddu gan blant a phobl ifanc a chynnwys
safonau cenedlaethol ar gyfer gwasanaethau cyfiawnder ieuenctid; monitro gwaith a
pherfformiad y system cyfiawnder ieuenctid; nodi a lledaenu arferion da ym maes
cyfiawnder ieuenctid ac atal troseddu gan blant a phobl ifanc a chomisiynu a phrynu
llecedd i blant a phobl ifanc a roddir ar remand neu a ddedfrydir i gyfnod mewn
sefydliad diogel.



http://www.opsi.gov.uk/acts/acts1998/ukpga_19980037_en_1
http://www.auditcommission.gov.uk/Products/NATIONAL-REPORT/2251E371-20A1-4DEF-BA5D-7EC810BBAA85/archive_misspent.pdf
http://www.homeoffice.gov.uk/documents/jou-no-more-excuses?view=Html
http://www.homeoffice.gov.uk/documents/jou-no-more-excuses?view=Html
http://www.homeoffice.gov.uk/documents/youth-justice-aim-prevent-offend?view=Binary
http://www.homeoffice.gov.uk/documents/youth-justice-aim-prevent-offend?view=Binary

gwasanaethau cyfiawnder ieuenctid, yn cynghori'r Ysgrifennydd
Gwladol, ac yn ymchwilio i arferion da ym maes atal troseddu gan bobl
ifanc, gan roi hysbysrwydd iddynt a'u hyrwyddo. Dywedai'r Ddeddf
hefyd nad yw plentyn dan 14 oed yn gwybod y gwahaniaeth rhwng da
a drwg a chyflwynwyd Gorchmynion Gwneud lawn, Gorchmynion
Cynllun Gweithredu a Gorchmynion Ymddygiad Gwrthgymdeithasol.

24. Drwy'r Ddeddf, cyflwynwyd y Gorchymyn Cadw a Hyfforddi yn
lle'r dedfrydau cadw mewn Sefydliad Troseddwyr Ifanc i bobl rhwng 15
ac 17 oed a'r gorchymyn hyfforddi diogel i'r rhai rhwng 12 ac 14 oed.
Mae'r Gorchymyn Cadw a Hyfforddi yn dedfrydu person ifanc i gyfnod
dan glo, a gall hynny fod am gyfnod rhwng pedwar mis a dwy flynedd.
Treulir hanner cyntaf y ddedfryd dan glo a threulir yr ail hanner yn'y
gymuned o dan oruchwyliaeth y Tim Troseddau leuenctid.

25. At hynny, o dan Ddeddf Trosedd ac Anhrefn 1998, mae'n
ofyniad ar i bob awdurdod lleol hefyd (ar 6] ymgynghori a'r unigolion
a'r cyrff perthnasol) lunio a gweithredu 'cynllun cyfiawnder ieuenctid'®
sy'n dweud sut y darperir a sut yr ariennir gwasanaethau cyfiawnder
ieuenctid yn eu hardal. Dylai'r cynllun roi sylw hefyd i sut y bydd y
gwasanaethau'n cael eu rhoi ar waith a pha swyddogaethau a fydd
ganddynt.

Deddf Cyfiawnder leuenctid a Thystiolaeth Droseddol 1999

26. Drwy Ddeddf Cyfiawnder leuenctid a Thystiolaeth Droseddol
1999 créwyd dedfryd newydd i bobl ifanc a oedd yn pledio'n euog i
drosedd cyntaf - sef eu cyfeirio at banel troseddau ieuenctid.

27. Byddy llysoedd® yn cyfeirio pobl ifanc gymwys at banel
troseddau ieuenctid a hwnnw'n cynnwys gwirfoddolwyr sydd wedi'u
hyfforddi, aelod o'r Tim Troseddau leuenctid lleol, ac weithiau,
dioddefwyr. Bydd y panel yn cyfarfod a'r person ifanc, ac a'i rieni neu
a'i warcheidwaid, i gytuno ar gontract sydd wedi'i deilwra'n arbennig
gyda'r nod o unioni pethau. Llunnir contractau er mwyn cynorthwyo'r
person ifanc i newid yr agweddau a'r ynddygiad sydd wedi arwain at y

8 Deddf Trosedd ac Anhrefn 1998, Adran 40.

®Pan gyhuddir person ifanc o drosedd, bydd yn ymddangos gerbron y llys ieuenctid.
Os nad oes modd ymdrin a'r achos ar unwaith, bydd y llys yn penderfynu a gaiffy
person ifanc ei roi ar fechniaeth ynteu ei gadw yn y ddalfa. Bydd llysoedd Ynadon yn
ymdrin yn bennaf ag achosion sy'n ymwneud a phobl dros 18 oed. Gallant ymdrin a
phobl ifanc, ond dim ond os bydd y rheini'n cael eu rhoi ar dreial gydag oedolyn.
Adran o'r llys ynadon yw'r llys ieuenctid ac fe all fod o fewn yr un adeilad. Mae'n
ymdrin a phob achos fwy neu lai sy'n ymwneud a phobl ifanc dan 18 oed. Bydd
ynadon y panel ieuenctid a barnwyr rhanbarth yn gwasanaethu'r adran hon o'r llys
ynadon. Mae ganddynt y pwer i roi Gorchmynion Cadw a Hyfforddi am gyfnod hyd at
24 mis, a hefyd ystod o ddedfrydau yn y gymuned.



troseddu yn y lle cyntaf a byddant yn cynnwys rhyw elfen o wneud
iawn, a'r panel fydd yn penderfynu ynglyn & hynny.

Offeryn Statudol 2000 Rhif 1160

28. Drwy Orchymyn Bwrdd Cyfiawnder leuenctid Cymru a Lloegr
2000 rhoddwyd y pwer i'r Bwrdd Cyfiawnder leuenctid oruchwylio
sefydliadau diogel ar gyfer plant a phobl ifanc. Roedd y Gorchymyn yn
ychwanegu at y pwerau a roddid i'r Bwrdd o dan Ddeddf Trosedd ac
Anhrefn 1998 drwy ddweud y byddai'r Bwrdd yn gyfrifol am y canlynol:

- lleoli pobl dan 18 oed mewn sefydliad diogel, ar 6l iddynt
gael eu dedfrydu neu eu rhoi ar remand;

- comisiynu cyfleusterau diogel;

- comisiynu hebryngwyr i gludo pobl ifanc o'r llys i'r
sefydliad diogel;

- monitro'r sefydliadau diogel.

Rhoi Deddf Plant 1989 ar waith yng nghyswllt plant mewn
Sefydliadau Troseddwyr Ifanc (2002)

29. Yny gorffennol, mae pobl ifanc a gedwir yn y carchar wedi cael
eu hamddifadu o wasanaethau'r brif ffrwd y mae gan y rhan fwyaf o
blant a phobl ifanc yr hawl statudol iddynt. Serch hynny, ar 29
Tachwedd 2002, penderfynodd Mr Ustus Munby y dylai Deddf Plant
1989 fod yn berthnasol i blant a gedwir mewn Sefydliadau
Troseddwyr Ifanc, bod dyletswyddau awdurdodau lleol yn dal yn
berthnasol i blant mewn Sefydliadau Troseddwyr Ifanc a bod
deddfwriaeth hawliau dynol, yn enwedig Deddf Hawliau Dynol 1998,
yn berthnasol i blant mewn cyfleusterau dan glo.

Deddf Cyfiawnder Troseddol 2003

30. Drwy Ddeddf Cyfiawnder Troseddol 2003_cyflwynwyd dwy
ddedfryd cadw dan glo, y ddedfryd amhenodol (Cadw dan glo er mwyn
Amddiffyn y Cyhoedd) a'r Ddedfryd Estynedig, i'w defnyddio mewn
achosion lle'r asesir bod angen amddiffyn y cyhoedd oherwydd bod y
troseddwr yn beryglus.

Deddf Ymddygiad Gwrthgymdeithasol 2003

31. Drwy Ddeddf Ymddygiad Gwrthgymdeithasol 2003 cyflwynwyd
mesurau newydd, a oedd yn adeiladu ar y ddeddfwriaeth a oedd wedi'i
sefydlu eisoes yn Neddf Cyfiawnder Troseddol 1998 gyda'r nod o sathru
ar ymddygiad gwrthgymdeithasol. Roedd yn cryfhau'r Gorchymyn


http://www.uk-legislation.hmso.gov.uk/si/si2000/20001160.htm
http://www.uk-legislation.hmso.gov.uk/si/si2000/20001160.htm
http://www.opsi.gov.uk/acts/acts2003/ukpga_20030038_en_1

Ymddygiad Gwrthgymdeithasol a'r Hysbysiad Cosb Benodedig ac yn
diwygio Gorchmynion Rhianta. Mae’r rheini’n cynorthwyo rhieni i wella'u
sgiliau i ymdrin a'r ymddygiad a all arwain eu plentyn i droseddu. Roedd
y Ddeddf hefyd yn cyflwyno Contractau Rhianta, sy'n cynnwys rhieni
wrth fynd i'r afael a thriwanta, gan wneud gofal maeth yn ofyniad posibl
mewn Gorchymyn Goruchwylio.

Deddf Plant 2004

32. Roedd Deddf Plant 2004 yn darparu'r ddeddfwriaeth i gefnogi
strategaeth Mae Pob Plentyn yn Bwysig er mwyn gwella bywydau plant.
Roedd yn ymwneud a'r holl wasanaethau sydd ar gael i bob plentyn, yn
ogystal ag a gwasanaethau sydd wedi'u targedu fwy at y rheini a
chanddynt anghenion ychwanegol.

33. Nod cyffredinol y ddeddfwriaeth oedd annog cynllunio, comisiynu
a darparu gwasanaethau mewn ffordd integredig, yn ogystal a gwella
gwaith amlddisgyblaeth, dileu dyblygu, cryfhau atebolrwydd, a gwella
cydlynu adolygiadau unigol a chyd-adolygiadau mewn awdurdodau lleol.
Roedd yn cynnig cryn hyblygrwydd i awdurdodau lleol o ran rhoi ei
darpariaethau ar waith.

Deddf Cyfiawnder Troseddol a Mewnfudo 2008

34. Cafoddy Ddeddf Cyfiawnder Troseddol a Mewnfudo Gydsyniad
Brenhinol ar 8 Mai 2008. Bydd pasio'r Ddeddf yn arwain at y newidiadau
deddfwriaethol pwysicaf i'r system cyfiawnder ieuenctid er 1998, gan
gynnwys:

egluro pwrpas dedfrydu ar gyfer y system cyfiawnder ieuenctid,
gan sicrhau mai'r prif nod yw atal;

cyflwyno'r Gorchymyn Adsefydlu, y Rhybuddiad Amodol a'r
Gorchymyn Diffygio ar gyfer Pobl Ifanc;

ymestyn Gorchmynion Atgyfeirio a galluogi rhyddhau'n gynnar am
ymddwyn yn dda;

camau newydd i fynd i’r afael ag ymddygiad gwrthgymdeithasol.


http://www.opsi.gov.uk/acts/acts2004/ukpga_20040031_en_1
http://www.dcsf.gov.uk/everychildmatters/about/
http://www.opsi.gov.uk/acts/acts2008/pdf/ukpga_20080004_en.pdf

Datblygiadau polisi allweddol yn y DU

Comisiynu lleoedd mewn sefydliadau diogel i blant a phobl ifanc
(2000)

35.  Ym mis Ebrill 2000, ysgwyddodd y Bwrdd Cyfiawnder leuenctid
y cyfrifoldeb am gomisiynu a phrynu'r holl leoedd i bobl rhwng 10 ac
17 oed a roddid dan glo. Cydnabuwyd bod nifer o broblemau mewn
sefydliadau diogel yr oedd angen mynd i'r afael a hwy ar frys. Bwriad y
newid hwn oedd lleoli plant a phobl ifanc mewn ffordd fwy strategol a
sicrhau bod lleoliadau diogel yn diwallu'n well anghenion amrywiol y
rheini a gedwid dan glo.

36. Cyhoeddodd y Bwrdd Cyfiawnder leuenctid ei Strategy for the
Secure Estate for Children and Young People yn 2005 ac mae'n
cynnwys y tybiaethau a'r egwyddorion y byddai'r Bwrdd yn eu
defnyddio wrth ddatblygu sefydliadau diogel. Y prif nodau oedd:

y byddai pob bachgen dan 15 a phob merch dan 17 yn dal i
gael gofal mewn Canolfannau Hyfforddi Diogel neu mewn
Cartrefi Diogel i Blant;

y byddai merched a menywod ifanc a roddid dan glo'n cael
eu gwahanu'n llwyr oddi wrth oedolion, gan ddarparu
unedau newydd i ferched a menywod ifanc sy'n feichiog;

y datblygid unedau llety llai o fewn Sefydliadau Troseddwyr
Ifanc sy'n gallu cynnig mwy o gymorth i fechgyn hyny
gwelwyd, o'u hasesu, eu bod yn peri risg a bod ganddynt
anghenion.

37. Cyhoeddwyd diweddariad i'r strategaeth yn 2007.

Managing Children and Young People's Behaviour in the Secure
Estate: A Code of Practice (Chwefror 2006)

38. Cyhoeddodd y Bwrdd ei ddogfen, Managing Children and Young
People's Behaviour in the Secure Estate: A Code of Practice. ym mis
Chwefror 2006. Yn yr un flwyddyn, cyhoeddodd yr Arglwydd Carlile ei
adroddiad ynglyn a'r Ymchwiliad i'r ffordd y cai plant dan glo eu trin,
gan gynnwys y dulliau a ddefnyddid i'w ffrwyno, i'w gwahanu ac i gynnal
chwiliadau, yn dilyn marwolaeth bachgen 15 oed, Gareth Myatt, yng
Nghanolfan Hyfforddi Diogel Rainsbrook ar 19 Ebrill 2004.
Comisiynwyd adroddiad Lambert gan y Swyddfa Gartref a
chyhoeddwyd hwnnw hefyd ym mis Medi 2006 ar 61 marwolaeth
Joseph Scholes yn Sefydliad Troseddwyr Ifanc Stoke Heath ar 24
Mawrth 2002. Roedd yr adroddiad yn archwilio'r materion


http://www.yjb.gov.uk/Publications/Scripts/prodView.asp?idproduct=270&eP=
http://www.yjb.gov.uk/Publications/Scripts/prodView.asp?idproduct=270&eP=

gweithrediadol a oedd yn berthnasol i Dimau Troseddau leuenctid a
Sefydliadau Troseddwyr Ifanc ac i'r Bwrdd wrth iddynt roi pobl ifanc
dan glo.

Trosglwyddo'r cyfrifoldeb am gomisiynu gwasanaethau gofal
iechyd mewn Sefydliadau Troseddwyr Ifanc i ymddiriedolaethau
gofal sylfaenol y GIG /byrddau iechyd lleol (2006)

39. Trosglwyddwyd y cyfrifoldeb am wasanaethau gofal iechyd yn y
carchardai o'r gwasanaeth carchardai i'r GIG o dan Adran 23 o Ddeddf
Diwygio Gwasanaeth lechyd Gwladol a Phroffesiynau Gofal lechyd
2002. Yng Nghymru, daeth darparu gwasanaethau gofal iechyd yn 'y
carchardai'n rhan hanfodol o'r GIG ym mis Ebrill 2006. Ers hynny,
mae'r Byrddau lechyd Lleol wedi bod yn gyfrifol am gomisiynu gofal
iechyd ar gyfer carchardai'r sector cyhoeddus yn eu hardaloedd. Yn
Lloegr, Ymddiriedolaethau Gofal Sylfaenol y GIG sy'n gyfrifol am
wasanaethau gofal iechyd mewn carchardai.

Cyfrifoldeb am gomisiynu dysgu a darparu sgiliau

40. Ar hyn o bryd, cyfrifoldeb y Bwrdd Cyfiawnder leuenctid yw
darparu addysg a hyfforddiant i droseddwyr dan 18 sydd dan glo. Mae
gofynion y Bwrdd ar gyfer darparu addysg a hyfforddiant wedi'i
reoleiddio dan gytundeb lefel gwasanaeth gyda'r gwasanaeth
carchardai ar gyfer y rheini a gedwir mewn Sefydliadau i Droseddwyr
Ifanc ac fe'i disgrifir yn The learning journey for young people placed
by the Youth Justice Board in Young Offender Institutions (For
juveniles). Bydd gofyn i ddarparwyr dysgu sy'n gweithio mewn
sefydliadau i bobl dan ddeunaw oed ddarparu gwasanaeth sy'n
caniatau i'r gwasanaeth carchardai gydymffurfio a'r gofynion sydd yny
ddogfen hon. Fodd bynnag, ni fydd yn rhaid i Sefydliadau Troseddwyr
Ifanc sydd mewn dwylo preifat a chanddynt gontractau hir, megis y
Parc, gydymffurfio a'r trefniadau newydd nes bod y contract yn cael ei
ail-drafod.

41. Mae Llywodraeth y Deyrnas Unedig wedi cyhoeddi cynlluniau i
wneud awdurdodau lleol yn gyfrifol am gomisiynu ac ariannu addysg a
hyfforddiant i bobl ifanc a gedwir dan glo 0 2010 ymlaen. Bydd y
Mesur Prentisiaethau, Sgiliau, Plant a Dysgu yn mynnu bod
Awdurdodau Addysg Lleol yng Nghymru a Lloegr a chanddynt
ganolfannau cadw i bobl ifanc yn eu hardal, yn sicrhau addysg addas
ar gyfer y plant a'r bobl ifanc a gedwir yn y sefydliadau hyn. Golyga

% Llywodraeth Cymru, The learning journey for young people placed by the Youth
Justice Board in Young Offender Institutions (for juveniles), Medi 2008.

hyn ei bod yn rhaid i Awdurdodau Addysg Lleol a chanddynt sefydliadau
troseddwyr ifanc, canolfannau hyfforddi diogel a chartrefi diogel i blant
yn eu hardal, drefnu addysg addas i'r plant a'r bobl ifanc yn y system
cyfiawnder troseddol a gedwir yn y sefydliadau hyn. Disgwylir y
trosglwyddir yr arian sydd ar hyn o bryd yng nghyllidebau'r Bwrdd
Cyfiawnder leuenctid at y diben hwn i Gymru.

Cyd-Uned Cyfiawnder leuenctid Llywodraeth y Deyrnas Unedig,
2007

42. Ar 13 Tachwedd 2007, lansiwyd Cyd-Uned Cyfiawnder leuenctid
Llywodraeth y Deyrnas Unedig" gan Weinidog Gwladol Llywodraeth y
Deyrnas Unedig sy'n gyfrifol am y Gwasanaeth Cenedlaethol Rheoli
Troseddwyr'?. Mae'r Gyduned Cyfiawnder leuenctid yn cyfuno
cyfrifoldebau'r hen Weinyddiaeth Cyfiawnder, yr Uned Cyfiawnder a
Phlant a chyfrifoldebau'r Tim Addysg Troseddwyr Ifanc yn Uned Dysgu
a Sqgiliau Troseddwyr yr hen Adran Addysg a Sgqiliau.

43. Daeth polisi cyfiawnder ieuenctid a nawdd i'r Bwrdd Cyfiawnder
leuenctid yn gydgyfrifoldeb i'r Weinyddiaeth Cyfiawnder a'r Adran
Plant, Ysgolion a Theuluoedd ym mis Mehefin 2007. Mae gan yr Uned
ddau nod:

- Cyfrannu at amddiffyn y cyhoedd drwy ddatblygu
polisiau a chyfreithiau yng nghyswllt plant a phobl
ifanc sy'n troseddu a'r rhai y mae perygl iddynt
droseddu;

- Sicrhau bod plant a phobl ifanc sydd mewn cysylltiad
a'r system cyfiawnder troseddol yn cyflawni pob un o
bum canlyniad Mae Pob Plentyn yn Bwysig h.y. bod yn
iach, cadw'n ddiogel, mwynhau a chyflawni, gwneud
cyfraniad cadarnhaol a sicrhau lles economaidd.

"' Un o asiantaethau gweithredol y Weinyddiaeth Cyfiawnder yw'r Gwasanaeth
Cenedlaethol Rheoli Troseddwyr. Mae'n dwyn ynghyd Wasanaeth Carchardai Ei
Mawrhydi a'r Gwasanaeth Prawf. Mae'r Gwasanaeth Cenedlaethol Rheoli Troseddwyr
yn gyfrifol am gomisiynu gwasanaethau rheoli troseddwyr ac am ddarparu'r rheini
mewn canolfannau dan glo ac yn y gymuned. Mae'n cynorthwyo i ddarparu cosbau a
chamau gwneud iawn ac mae'n cydlynu cyfleoedd ym maes adsefydlu, iechyd,
addysg, cyflogaeth a thai i droseddwyr er mwyn lleihau aildroseddu. Mae hefyd yn
goruchwylio contractau carchardai sydd mewn dwylo preifat, yn rheoli perfformiad
ym maes prawf ac yn creu ymddiriedolaethau prawf. Pedwar carchar sydd yng
Nghymru, a rheolir tri ohonynt gan Wasanaeth Carchardai Ei Mawrhydi. Mae'r rhain
yng Nghaerdydd, Abertawe a Brunbuga/Prescoed. Y pedwerydd, Carchar y Parc, yw'r
unig garchar preifat yng Nghymru. Fe'l rheolir gan G4S ar ran y Gwasanaeth
Carchardai. Mae Gwasanaeth Prawf Cenedlaethol Cymru a Lloegr yn cynnwys 42 o
Wasanaethau Prawf ledled Cymru a Lloegr, ac mae'r pedair ardal Prawf yng
Nghymru'n cydffinio ag ardaloedd Awdurdodau'r Heddlu.

"> Datganiad i'r Wasg gan y Weinyddiaeth Cyfiawnder, Launch of Joint Youth Justice
Unit, 13 Tachwedd 2007

Adolygiad diogelu 2008

44. Yn 2003, cafwyd cyd-adolygiad™ gan y Bwrdd Cyfiawnder
leuenctid a'r Gwasanaeth Carchardai o arferion amddiffyn a diogelu
plant yn y sefydliadau troseddwyr ifanc lle y cedwir pobl dan 18 oed.
Ar Ol hyn, lansiwyd rhaglen datblygu amddiffyn a diogelu plant gany
Bwrdd a'r Gwasanaeth Carchardai ac arweiniodd hynny at roi chwe
chynllun ar waith:

cyflwyno rheolwyr diogelu;
cyflwyno gweithwyr cymdeithasol awdurdodau lleol;
gwasanaethau eiriolaeth;

defnyddio dogfennau polisi a gweithrediadol sy'n ymwneud
yn benodol a phobl ifanc;

hyfforddiant amddiffyn a diogelu plant;
ystyried cynllun adeiladau a chelloedd.

45. Er mwyn cryfhau'r berthynas rhwng unedau amddiffyn plant
awdurdodau lleol, Sefydliadau Troseddwyr Ifanc a'r gwasanaethau
cymdeithasol, argymhellir bod disgwyl i bawb yn awr sy'n darparu
sefydliad diogel fod yn aelod o'r Byrddau Lleol Diogelu Plant, bod staff
sy'n gweithio gyda phlant a phobl ifanc dan glo'n cael hyfforddiant (h.y.
Rhaglen Ymwybyddiaeth i Staff o bobl dan 18 oed) a chyflogi gweithwyr
cymdeithasol awdurdodau lleol i weithio mewn sefydliadau diogel i
blant a phobl ifanc.

3 A review of Safeguarding in the Secure Estate, 2008.



Datblygiadau polisi yng Nghymru
Polisi Plant a Phobl Ifanc

46. Cyhoeddodd Llywodraeth Cymru ei dogfen Plant a Phobl Ifanc:
Fframwaith ar gyfer Partneriaeth'* ym mis Tachwedd 2000, a
ddechreuodd gydag ymrwymiad i Gonfensiwn y Cenhedloedd Unedig
ar Hawliau'r Plentyn. Roedd yn dweud sut y dylai Llywodraeth Cymru
weithredu ym mhopeth a wnaiff yng nghyswilit plant a phobl ifanc yng
Nghymru. Roedd y fframwaith hefyd yn cynnig dull newydd o gynllunio
gwasanaethau i blant a phobl ifanc drwy bartneriaethau'n cynnwys
cyrff lleol. Roedd yn nodi ymrwymiad i wrando ar blant a phobl ifanc
ac yn cynnig cynlluniau i sefydlu Comisiynydd Plant i Gymru.

47. Cyhoeddwyd y ddogfen Plant a Phobl Ifanc: Gweithredu'r
Hawliau™ ym mis lonawr 2004 ac roedd yn sén am gynlluniau
Llywodraeth Cymru yn y dyfodol ar gyfer gweithio gyda phlant a phobl
ifanc yng Nghymru. Roedd yn nodi'r saith Nod Craidd, a seiliwyd ar
Gonfensiwn y Cenhedloedd Unedig ar Hawliau'r Plentyn, sef sicrhau
bod pob plentyn a pherson ifanc yng Nghymru:

yn cael dechrau da mewn bywyd;

yn cael ystod gynhwysfawr o gyfleoedd addysg a dysgu;

yn cael yr iechyd gorau posibl a pheidio a chael eu cam-
drin, eu herlid na neb yn cam-fanteisio arnynt;

yn cael cyfle i fanteisio ar weithgareddau chwarae,
hamdden, chwaraeon a diwylliant;

yn cael rhywun sy'n gwrando arnynt, cael eu trin a pharch,
a chael cydnabyddiaeth i'w hil a'u hunaniaeth ddiwylliannol;

yn cael cartref diogel a chymuned sy'n cefnogi eu lles
corfforol ac emosiynol,;

yn rhydd rhag anfantais yn sgil tlodi plant.

48. Ymestyn Hawliau'® yw llusern ein polisi ieuenctid yng Nghymru a
dylai fod yn sylfaen i'n holl waith gyda phobl ifanc. Mae Ymestyn
Hawliau yn mynd ati mewn ffordd wahanol i'r drefn yn Lloegr. Yno,

" Llywodraeth Cymru, Plant a Phobl Ifanc: Fframwaith ar gyfer Partneriaeth,
Tachwedd 2000.

> Llywodraeth Cymru, Plant a Phobl Ifanc: Gweithredu'r Hawliau, lonawr 2004

'® Llywodraeth Cymru, Ymestyn Hawliau: Cynorthwyo Pobl Ifanc yng Nghymru, 2000.

canolbwyntir ar wasanaethau cymorth mwy unigolyddol i blant a phobl
ifanc ond rydyn ni’n hybu'r un cyfle i bob plentyn a pherson ifanc hyd
at 25 oed allu manteisio ar wasanaethau.

Strategaeth Troseddwyr Ifanc Cymru Gyfan

49. Cyhoeddwyd Strategaeth Troseddwyr Ifanc Cymru Gyfan'’. ary
cyd gan Lywodraeth Cymru a Bwrdd Cyfiawnder leuenctid Cymru a
Lloegr yn 2004. Mae'n cynnig fframwaith cenedlaethol ar gyfer atal
troseddu ac aildroseddu ymhlith plant a phobl ifanc yng Nghymru, ac
fe'i seilir ar Gonfensiwn y Cenhedloedd Unedig ar Hawliau'r Plentyn a'r
gofyniad sydd ynddo i ystyried hawliau'r person ifanc. Canlyniad
cydweithio rhwng Llywodraeth Cymru, y Bwrdd Cyfiawnder leuenctid ac
asiantaethau lleol ydoedd a'i nod oedd lleihau'n sylweddol gyfraddau
troseddu gan bobl ifanc yng Nghymru.

50. Rhai o bwyntiau allweddol y strategaeth yw bod angen adnabod
y plant a'r bobl ifanc y mae perygl iddynt droseddu a darparu
rhaglenni i'w tywys oddi wrth ymddygiad troseddol; bod angen cael
dewisiadau effeithiol yn y gymuned yn lle cadw pobl ifanc dan glo os
dyma sydd er budd gorau'r plentyn; a bod angen sicrhau bod plant a
phobl ifanc o Gymru sy'n mynd i gyfleusterau dan glo yn Lloegr yn cael
yr un hawliau a'u cymheiriaid sy'n Saeson a'r un hawliau a phlant a
phobl ifanc eraill yng Nghymru.

51. Mae'r Strategaeth wedi'i hadolygu erbyn hyn a chyhoeddodd
Llywodraeth Cymru a'r Bwrdd Cyfiawnder leuenctid gynllun cyflenwi
newydd yn 2009,

Y Gronfa Cymunedau Diogelach

52. Yn 2006, neilltuodd Llywodraeth Cymru £4.5 miliwn y flwyddyn
o'r Gronfa Cymunedau Diogelach ar gyfer atal troseddu gan bobl ifanc.
Roedd hyn yn cysoni meini prawf y Gronfa Cymunedau Diogelach a
phrif nod y Bwrdd Cyfiawnder ieuenctid, sef atal troseddu a lleihau
aildroseddu, ac roedd yn annog Partneriaethau Diogelwch Cymunedol i
ariannu Rhaglenni Cynnwys leuenctid a Phaneli Cynhwysiant a
Chymorth leuenctid yng Nghymru.

7 Llywodraeth Cymru, Strategaeth Troseddwyr Ifanc Cymru Gyfan, Awst 2004
'® Llywodraeth Cymru a'r Bwrdd Cyfiawnder leuenctid, Strategaeth Troseddwyr Ifanc
Cymru Gyfan - Cynllun Cyflenwi: 2009-11



Atal Troseddau leuenctid yng Nghymru: Cyhoeddi Cyfarwyddyd
Strategol (2008)

53. Cynhyrchwyd y ddogfen Atal Troseddau leuenctid yng Nghymru:
Cyfarwyddyd Strategol gan Lywodraeth Cymru a'r Bwrdd Cyfiawnder
leuenctid a'i chyhoeddi ym mis Mehefin 2008. Roedd yn disgrifio
gweledigaeth y Bwrdd a Llywodraeth Cymru ar gyfer safbwynt strategol
at dargedu gwaith atal troseddau ieuenctid mewn awdurdodau lleol
yng Nghymru. Mae'r cyfarwyddyd yn hyrwyddo model sy'n defnyddio'r
Panel Cynhwysiant a Chymorth leuenctid yn ganolbwynt amlasiantaeth
ar gyfer gweithgarwch atal.

Adolygiad o Wasanaethau Cyhoeddus

54. Arweiniwyd adolygiad Llywodraeth Cymru o ddarparu
gwasanaethau lleol yng Nghymru gan Syr Jeremy Beecham a'i ganlyniad
oedd cyhoeddi'r adroddiad, Ar Draws Ffiniau: gwasanaethau lleol sy'n
canolbwyntio ar y dinesydd i Gymru, ac at ddatblygu'r Byrddau
Gwasanaethau Lleol yn 2006. Ei brif ganfyddiadau oedd bod
perfformiad gwasanaethau cyhoeddus yng Nghymru'n ddarniog a bod
angen eu gweddnewid. Roedd hefyd yn rhestru'r rhwystrau rhag gwella
hyn.

55. Yn ei hymateb i adolygiad Beecham, cefnogodd Llywodraeth
Cymru ddatblygu Byrddau Gwasanaethau Lleol ym mhob awdurdod lleol
yng Nghymru. Byddai'r byrddau hyn yn datblygu Cytundebau Cyflenwi
Lleol, a fyddai'n canolbwyntio ar nifer fach o themau a oedd yn
flaenoriaeth, gan nodi'r camau y byddai angen eu cymryd i sicrhau bod
gwasanaethau'n cael eu darparu'n well.

56. Yn sgil y trefniadau newydd ar gyfer perfformiad llywodraeth leol
yng Nghymru ac yn Lloegr, roedd gofyn i'r Bwrdd Cyfiawnder leuenctid
adolygu ei ffordd o fonitro perfformiad y system cyfiawnder ieuenctid
drwyddi draw. Yng Nghymru, gwneid hyn drwy Gynllun Cyfiawnder
leuenctid Cymru yn 2008/09, a thrwy ddatblygu dulliau ar wahan i fesur
perfformiad agweddau datganoledig gwaith y Timau Troseddau
leuenctid.

Mesur Plant a Theuluoedd (Cymru)

57. Mae Mesur Plant a Theuluoedd (Cymru)'® yn darparu ar gyfer rhoi
model y Tim Integredig Cymorth i Deuluoedd ar waith. Mae model y Tim
Integredig yn cynnwys partneriaethau amlddisgyblaeth statudol a'u nod
yw cryfhau'r cymorth i blant a theuluoedd agored i niwed drwy ad-

' Mesur Plant a Theuluoedd (Cymru), fel y'i pasiwyd, 10 Tachwedd 2009.

drefnu gwasanaethau er mwyn darparu cymorth sydd wedi'i dargedu'n
well gan dimau proffesiynol amlddisgyblaeth. Rhagwelir y bydd y Tim
Integredig yn creu cysylltiadau a'r system cyfiawnder ieuenctid ac yn
rhoi cymorth pwysig i blant a phobl ifanc yn gynharach, cyn i'w
problemau waethygu. Dylai ymyrryd yn gynharach a phlant agored i
niwed ddylanwadu hefyd ar nifer y plant sy'n mynd i mewn i'r system
gofal ac i'r system cyfiawnder ieuenctid.

Adolygiad o'r cyfrifoldeb am wasanaethau cyfiawnder ieuenctid

58. Ynystod ein hymchwiliad, cyhoeddodd y Gweinidog dros lechyd
a Gwasanaethau Cymdeithasol, Edwina Hart AC, yng nghyfarfod ein
Pwyllgor ar 9 Gorffennaf 2009, y byddai'r Athro Rod Morgan (cyn
gadeirydd Bwrdd Cyfiawnder leuenctid Cymru a Lloegr) yn adolygu a
ddylid datganoli'r cyfrifoldeb am wasanaethau cyfiawnder ieuenctid i
Weinidogion Cymru:

‘I thought that Members would be interested to know that the
Cabinet has been discussing the possible devolution of the
youth justice services to Wales, and | am pleased to announce
today that | have engaged Professor Rod Morgan to undertake a
study and to prepare a report to Cabinet on the risks and
benefits of devolving responsibility for youth justice to the
Welsh Ministers. The Cabinet has agreed that the benefits of
devolving responsibility for youth justice are potentially
significant, but more work is required to identify and quantify
these accurately if a convincing case for devolution is to be
made to the UK Government.”?®

59. Adeg cyhoeddi'r adroddiad hwn, nid oedd canlyniadau
canfyddiadau'r Athro Morgan wedi'u cyhoeddi. Mae'n amlwg y bydd
datganoli cyfiawnder ieuenctid neu beidio'n destun cryn ddadlau
gwleidyddol. Wrth baratoi'r adroddiad hwn, rydym hefyd wedi cadw
mewn cof y ffaith bod Llywodraeth y Deyrnas Unedig wedi bod yn
ystyried datganoli cyllidebau i awdurdodau lleol ar gyfer cadw pobl
ifanc dan glo, ac rydym yn ymwybodol o'r drafodaeth ehangach ynglyn
ag a ddylai awdurdodau lleol fod yn gyfrifol am droseddwyr ifanc yn eu
hardaloedd lleol.?’ Yn fwy diweddar, pan ofynnwyd a allai ein
hadroddiad ni'n hunain gyfrannu at ystyriaethau'r Llywodraeth ynglyn

2 Cynulliad Cenedlaethol Cymru, Cofnod y Trafodion (RoP) [Para 3], 9 Gorffennaf
2009, y Pwyllgor Cymunedau a Diwylliant.

2 Gweler, er enghraifft, Y Pwyllgor Sefydlog dros Gyfiawnder leuenctid, The Funding of
Custody for Children: Devolving the Budget, Gorffennaf 2009 neu Chambers, M. (2009)
Arrested Development: Reducing the number of young people in custody will reducing crime,
Policy Exchange 2009.



a'r posibilrwydd o ddatganoli cyfiawnder ieuenctid, dywedodd
Llywodraeth Cymru wrthym:

“Welsh Ministers continue to consider this issue, including the
commissioning of work by Professor Rod Morgan on devolving
responsibility for the Youth Justice System to the Welsh
Assembly Government. That work is due to be completed by
the end of the year, and Cabinet will consider Professor
Morgan's findings in 2010. We will also take careful account of
Sir Emyr Jones Parry's report.

“Any decision to seek devolution of responsibility for the CJS
would have significant financial and legislative implications,
and it is therefore essential that we fully consider all the issues,
before seeking any framework powers. In the meantime, we
continue to exploit opportunities to maximise the Welsh
Assembly Government's influence in relation to criminal justice
issues, such as through the recently established National
Criminal Justice Forum for Wales, which | chair in my capacity
as Minister for Social Justice and Local Government.”?

22 Llythyr at Gadeirydd y Pwyllgor Cymunedau a Diwylliant, oddi wrth y Gweinidog
dros Gyfiawnder Cymdeithasol a Llywodraeth leol, 11 lonawr 2010, tudalen 1. Mae'r
llythyr i'w weld yn: http://www.assemblywales.org/cc_3__awe_16_-
_letter_from_minister_for_social_justice_and_local_government.pdf



Materion allweddol

60. Ar 6l cynnal ein hymchwiliad, rydym yn awr yn gallu cynnig set o
gasgliadau ac argymhellion sy'n seiliedig ar dystiolaeth i Lywodraeth
Cymru, ac i gyrff perthnasol eraill. Ceir crynodeb o'n hargymhellion ar
dudalen 8.

61. Ein barn ni yw bod pawb yn dioddef yn sgil troseddau ieuenctid -
cymuned y bobl ifanc hynny, eu teulu, a hwy eu hunain. Roedd ein
tystion yn gytln ynglyn a manteision atal pobl ifanc rhag troseddu
drwy sicrhau cyn lleied o botensial ag y bo modd i hynny ddigwydd yn
y lle cyntaf, a thrwy hynny, leihau nifer y bobl ifanc sy'n mynd i mewn
i'r system cyfiawnder troseddol.

62. Roedd ein tystion yn gyffredinol yn gadarnhaol eu hagwedd at yr
egwyddorion sy'n sail i Strategaeth Troseddwyr Ifanc Cymru Gyfan, o
ran ei bod yn mynd ati'n rhagweithiol i atal pobl ifanc rhag mynd i
mewn i sefydliadau diogel. Cafwyd awgrymiadau penodol gan nifer
fach o dystion ynglyn a sut y gellid cryfhau eto fyth y camau ataliol
hynny, ond nid aethom ar drywydd hyn yn benodol yn ein
hymchwiliad.

63. Fodd bynnag, codwyd pryderon sylweddol gan ein tystion ynglyn
ag effeithiolrwydd y Strategaeth o ran y penderfyniadau a wneir ynglyn
a sefydliadau diogel, ac o ran ailfeithrin cysylltiad rhwng pobl ifanc a
gwasanaethau ar 6l iddynt dreulio cyfnod mewn sefydliad diogel. Er
enghraifft, dywedodd Barnardo's Cymru:

“one of its biggest flaws is that it cannot influence or make key
decisions about the secure estate and where young people are
sentenced within and outside Wales. For example, the strategy
cannot address the lack of appropriate custodial provision in
Wales... the glaringly obvious shortfall is that we cannot
support and administer the children’s rights agenda that we
have in Wales in English institutions.”?

64. Dywedodd yr Athro Howard Williamson, Athro Polisi leuenctid
Ewropeaidd ym Mhrifysgol Morgannwg rywbeth i'r un perwyl wrthym:

“Where it has fallen down, of course, has been on the things
that you have already asked quite a lot of questions about,

2 RoP [Para 11] 7.10.09, y Pwyllgor Cymunedau a Diwylliant.



such as reconnecting young people with education, mental
health, substance misuse and accommodation.”*

65. Roedd ein tystion yn sylweddoli nad yw sefydliadau diogel yn
faes sydd wedi'i ddatganoli ar hyn o bryd, felly, ein prif thema gyntaf
fydd eu dadleuon o blaid ac yn erbyn y posibilrwydd o ddatganoli
sefydliadau diogel.

66. Serch hynny, dywedodd ein tystion hefyd, ni waeth a fyddai'r
sefydliadau diogel yn cael eu datganoli ai peidio, y gellid gwneud
rhagor ar unwaith i wella ansawdd profiad plant a phobl ifanc Cymru
sydd mewn sefydliad diogel ar hyn o bryd. Er enghraifft, dywedodd
Comisiynydd Plant Cymru wrthym:

“If we start to think about devolving a component of youth
justice, we need to think about it in the much broader context.
That is a big debate, and | would welcome it. While that is
going on, we have to focus on the current failings for so many
children and young people. There are some practical steps that
we can take, within our devolved areas, to start influencing that
change.”®

67. Ar 06l ein hadran gyntaf sy'n ymwneud a datganoli sefydliadau
diogel, rydym felly wedi ceisio manylu ynglyn a'n themau yn eu trefn
gronolegol, gan ddechrau gyda'r penderfyniadau ynglyn a chadw
rhywun dan glo, ac wedyn ymlaen i safbwyntiau ein tystion ynglyn a'r
ffordd orau o drin pobl ifanc sydd yn mynd i mewn i sefydliad diogel,
ac yn olaf, sut y gellid eu cynorthwyo er mwyn sicrhau llai o
aildroseddu. Credwn fod 7 mater allweddol wedi codi yn ystod ein
hymchwiliad ac fe'u rhestrir isod:

- Datganoli'r Sefydliadau Diogel i Gymru;
- Atal pobl ifanc rhag troseddu;
- Ymateb i bobl ifanc sy'n troseddu;

- Y ddarpariaeth sydd ar gael mewn sefydliadau diogel yng
Nghymru ar hyn o bryd;

- Problemau penodol o fewn sefydliadau diogel,;

- Cymorth ychwanegol i grwpiau penodol o blant a phobl
ifanc mewn sefydliadau diogel,

- Hyfforddiant i Staff.

2 RoP [Para 93] 7 Mai 2009, y Pwyllgor Cymunedau a Diwylliant.
2 RoP [Para 5-7] 21Mai 2009, y Pwyllgor Cymunedau a Diwylliant.



- Adsefydlu ac 6l-ofal.

1. Datganoli'r sefydliadau diogel i Gymru.

68. Mae'r ymchwiliad hwn wedi canolbwyntio ar brofiadau plant a
phobl ifanc mewn sefydliadau diogel. Awgrymodd nifer o dystion a
roddodd dystiolaeth i'r Pwyllgor hwn eu bod o blaid datganoli'r
cyfrifoldeb am sefydliadau diogel i Weinidogion Cymru. Cyflwynwyd tri
phrif ddadl gan dystion o blaid datganoli o'r fath:

- Polisiau presennol Llywodraeth y Cynulliad sy'n ymwneud
a phlant a phobl ifanc;

- Byddai datganoli'r cyfrifoldeb yn golygu y gallai Cymru
wneud newidiadau sylweddol i Bolisiau Cyfiawnder
leuenctid er mwyn iddynt fod yn fwy cyson ag agenda
"seiliedig ar hawliau" Llywodraeth Cymru;

- Gallai datganoli symleiddio pethau i ymarferwyr sy'n
ceisio lleihau troseddu.

69. Roedd sawl tyst yn cefnogi datganoli sefydliadau diogel i Gymru
am eu bod yn meddwl bod ei pholisiau presennol ar gyfer plant a
phobl ifanc yn fwy cyson a Chonfensiwn y Cenhedloedd Unedig ar
Hawliau'r Plentyn nag y mae rhai Llywodraeth y Deyrnas Unedig, Er
enghraifft, dywedodd Cynghrair Howard er Diwygio Cosbau:

“‘one of our main reasons for supporting the devolution of the
youth justice system to the Welsh Assembly Government is
because a rights-based agenda is being delivered for children
in Wales, which is considerably more advanced than the agenda
delivered by Whitehall.”?

70. Yn yr un modd, dywedodd Plant yng Nghymru:

“we in Wales do not support ASBOs as part of our philosophy of
crime prevention, whereas that was not the UK Government’s
philosophy originally, in which children were regarded as young
criminals, which led to a huge rise in locking up children... if
you take Communities First and the Flying Start areas and the
way in which some parents are being engaged in those

6 RoP [Para 95], 9 Gorffennaf 2009,Y Pwyllgor Cymunedau a Diwylliant



agendas, it does not naturally have a cross-match with policies
in England.”

71.  Yn wir, roedd y Gweinidog dros lechyd a Gwasanaethau
Cymdeithasol yn cydnabod bod gwahaniaeth rhwng safbwynt Cymru a
safbwynt Lloegr, gan ddweud:

“The UK Government over-emphasises some issues that | would
not when, for example, trying to deliver children back into
society.”?®

72. Dadleuai tystion eraill y byddai datganoli'r cyfrifoldeb yn
galluogi Cymru i newid polisiau Cyfiawnder leuenctid yn sylweddol yn
y dyfodol. Er enghraifft, dywedodd Comisiynydd Plant Cymru: "we
could set sentencing guidelines for how we would like the youth
justice system to work."* Dywedodd Barnardo's Cymru, petai'r
cyfrifoldeb am sefydliadau diogel yn cael ei ddatganoli i Gymru, mai'r
un peth mwyaf a fyddai'n cynorthwyo yn y cyfnod pontio hwnnw fyddai
lleihau nifer y dedfrydau dan glo a roddid drwy Gymru.=°

73.  Ynyr un modd, dywedodd Cynghrair Howard er Diwygio Cosbau:

"A lot of money is currently being spent on custody. That
money could be used for early intervention and community
programmes, but it is currently locked in these prisons."?'

74. Un o'r dadleuon olaf a gyflwynwyd o blaid datganoli'r cyfrifoldeb
am sefydliadau diogel yn 6l Julie Morgan AS, a oedd yn cynrychioli'r
Grwp Hollbleidiol ar Blant yng Nghymru, oedd y gallai hynny
symleiddio'r broses rhwng awdurdodau lleol, Llywodraeth y Cynulliad a
sefydliadau diogel* A dyma farn Barnardo's Cymru:

“Issues around the learning pathways in education and around
substance misuse and mental health are much more difficult to
pull and knit together when you are dealing with the legislation
and perspective of different countries... Given the ethos and
philosophy that we work to in terms of children’s rights in
Wales, it would be quite a feather in our cap if we could do
things differently and better.”*

’” RoP [Para 68] 21Mai 2009, y Pwyllgor Cymunedau a Diwylliant.

8 RoP [Para 34] 9 Gorffennaf 2009, y Pwyllgor Cymunedau a Diwylliant.
? RoP [Para 29] 21 Mai 2009, y Pwyllgor Cymunedau a Diwylliant.

3 jbid.

3" RoP [Para 95] 9 Gorffennaf 2009,Y Pwyllgor Cymunedau a Diwylliant
32 RoP [Para 183] 23 Medi 2009, y Pwyllgor Cymunedau a Diwylliant.

33 RoP [Para 101] 7 Hydref 2009, y Pwyllgor Cymunedau a Diwylliant.

75. Yn wir, soniodd sawl tyst fod yr athroniaeth seiliedig ar hawliau
a arddelir yng Nghymru o bosibl yn sylfaenol groes i safbwynt
llywodraeth y Deyrnas Unedig, yn enwedig yng nghyswllt y rheini sydd
rhwng 18 a 25 oed. Awgrymwyd nad yw pobl yn y grip oedran hwn, i
bob golwg, yn cael eu trin ar sail y ffaith eu bod yn bobl ifanc nac
ychwaith ar sail eu hawliau, oherwydd ei bod yn anodd iawn i'r
gwasanaeth carchardai ymdrin ag agenda'r llywodraeth ddatganoledig
ac ag agenda'r llywodraeth ganol gan eu bod yn wahanol. Dywedodd
Rheolwyr Tim Troseddau leuenctid Cymru:

“the rights based agenda promoted by Welsh Assembly
Government cannot adequately function in English
institutions.”?*

76. Fodd bynnag, roedd tystion hefyd yn gweld cymhlethdodau a
rhwystrau a allai atal datganoli o'r fath. Soniwyd am ddau beth
allweddol a oedd yn destun pryder:

- vy byddai angen adnoddau priodol yn sgil datganoli
cyfrifoldebau;

- vy gallai datganoli o'r fath gymhlethu pethau'n anfwriadol
yn hytrach na'u symleiddio i ymarferwyr sy'n ceisio lleihau
troseddu.

77. Er enghraifft, dywedodd Barnardo's Cymru wrthym na fyddai o

blaid datganoli'r cyfrifoldeb am sefydliadau diogel oni ddeuai digon o
arian yn sgil y cyfrifoldeb datganoledig hwnnw. ** Dywedodd yr Athro
Williamson hefyd:

“While | believe that devolved youth justice may well be a very
sensible idea... | am very happy for youth justice to be
delegated at the moment. | would rather have 200 people in
London dealing with all the intricacies of the youth justice
system, producing their papers, and then Sue in her office in
Swansea interpreting that material to see whether it has any
resonance for Wales—whether it is immediately transferable,
not transferable at all, or needs adjustment to fit the Welsh
context. If we devolved it, we would probably find ourselves

3 Tystiolaeth ysgrifenedig, Rheolwyr Timau Troseddau leuenctid Cymru CC(3)-11-09 -
Papur 2 - 9 Gorffennaf 2009
s RoP [Para 33] 7 Hydref 2009, y Pwyllgor Cymunedau a Diwylliant.



with a rather thin pool of 10 or 12 people in a youth justice
unit within the Assembly Government.”:*

78. Roedd tystion eraill yn poeni y gallai datganoli o'r fath
gymhlethu yn hytrach na symleiddio'r tirlun i ymarferwyr sy'n gweithio
yn y maes Cyfiawnder leuenctid. Dywedodd y Gweinidog Gwladol o'r
Weinyddiaeth Cyfiawnder:

‘I would not necessarily want to split off the young person’s
estate from the adult estate, policing, sentencing and courts—
all of which are not devolved.”*’

79. Ynyr un modd, roedd Rheolwyr Timau Troseddau leuenctid
Cymru'n poeni ynglyn a goblygiadau gwahanu'r cyfrifoldeb am elfen
allweddol o'r system cyfiawnder leuenctid oherwydd:

“You may end up with more difficulties than you sought to
solve, so it may be that the ambition to have the whole of the
youth justice system devolved to Wales is rather more realistic
than just part of it being devolved.”?®

80. Rydym yn cydnabod bod dadleuon cryf o blaid ac yn erbyn
datganoli sefydliadau diogel i'r rhai dan 18, ac rydym yn sylweddoli y
byddai angen sicrhau dull priodol o ailddyrannu adnoddau o San
Steffan i Gymru er mwyn cefnogi datganoli o'r fath. Credwn y dylid
datganoli sefydliadau diogel i'r rhai dan 18 i Weinidogion Cymru.

1. Argymhellwn y dylai Llywodraeth Cymru ystyried ceisio
datganoli'r cyfrifoldeb am sefydliadau diogel ar gyfer pobl dan 18,
a bod Llywodraeth Cymru yn ystyried y dystiolaeth a gyflwynir yn
yr adroddiad hwn wrth adolygu a ddylid datganoli'r cyfrifoldeb am
y system cyfiawnder ieuenctid i Weinidogion Cymru.

Credwn y byddai hyn:

- yn grymuso Llywodraeth Cymru i ddatblygu
ymagwedd unigryw Gymreig at gyfiawnder ieuenctid a
gwasanaethau sy'n cael eu darparu'n unol a'r safonau
sy'n ofynnol gan Lywodraeth Cymru;

- yn galluogi system cyfiawnder ieuenctid sy'n
canolbwyntio ar y plentyn gan hyrwyddo integreiddio
plant o'r fath yn y gymdeithas ac a fyddai felly er budd

® RoP [Para 113] 7 Mai 2009, y Pwyllgor Cymunedau a Diwylliant.
37 RoP [Para 282] 26 Mawrth 2009, y Pwyllgor Cymunedau a Diwylliant.
3 RoP [Para 76] 9 Gorffennaf 2009, y Pwyllgor Cymunedau a Diwylliant.




gorau'r plant eu hunain ac er budd gorau'r gymuned
ehangach;

- yn adlewyrchu'r ymagwedd seiliedig ar les at
gyfiawnder ieuenctid a geir yn Strategaeth Troseddwyr
Ifanc Cymru Gyfan;

- yn cynorthwyo i alluogi gwireddu polisiau Llywodraeth
Cymru, a geir yn Ymestyn Hawliau* a'r 7 nod craidd*
ar gyfer holl blant a phobl ifanc Cymru;

- yn rhagflaenu ystyried ceisio datganoli'r system
cyfiawnder ieuenctid yn ei chrynswth i Gymru.

» Llywodraeth Cynulliad Cymru, Ymestyn Hawliau
“ | lywodraeth Cynulliad Cymru, Gweithredu'r Hawliau



2. Atal Pobl Ifanc rhag Troseddu.

86. Mae prif egwyddor Strategaeth Troseddwyr Ifanc Cymru Gyfan
yn canolbwyntio ar atal plant a phobl ifanc rhag troseddu yn y lle
cyntaf ac, ar gyfer y rheini sydd yn mynd drwy'r system, ar ddarparu
dewisiadau eraill yn lle eu cadw dan glo. Dywedodd Comisiynydd Plant
Cymru:

“The thing that the youth offending service has done really well
- the Youth Justice Board and Welsh Assembly Government
have been a clear part of this - is make a real commitment to
preventative work. That is one of the absolute strengths and
successes of the AWYOS so far. We need to ensure that we do
not lose that preventative focus and that we maintain it, to try
to stem the flow that comes into what we call the system. When
children and young people get into the system, there needs to
be development, and some real effort needs to be put into
alternatives to custody and sentencing provision.”

87. Roedd y rhan fwyaf o'n tystion yn croesawu ymrwymiad
Llywodraeth Cymru i'r egwyddor y dylid trin pobl ifanc fel plant yn
gyntaf ac fel troseddwyr yn ail, fel y dywedir yn Strategaeth
Troseddwyr Ifanc Cymru Gyfan. Mae hyn yn adlewyrchu ymagwedd
gyffredinol sy'n rhoi lles wrth wraidd cyfiawnder ieuenctid yng
Nghymru ac roedd llawer yn ystyried hynny'n ymagwedd a oedd yn
wahanol i'r safbwynt a arddelir ar lefel y Deyrnas Unedig. Yn yr un
modd, roedd nifer o dystion yn meddwl bod Llywodraeth Cymru, wrth
iddi fabwysiadu Confensiwn y Cenhedloedd Unedig ar Hawliau'r
Plentyn yn sail i'w holl waith gyda phlant a phobl ifanc, yn cymryd cam
pwysig oddi wrth safbwynt y Deyrnas Unedig a thuag at safbwynt
seiliedig ar hawliau ar gyfer plant a phobl ifanc yng Nghymru.

88. Fodd bynnag, roedd tystion yn awgrymu meysydd unigol lle y
gellid cryfhau gallu Cymru i atal pobl ifanc rhag troseddu yn y lle
cyntaf, gan gynnwys:

- defnyddio ymagwedd fwy cyfannol, integredig, deuluol at
gyfiawnder ieuenctid: fel rheol, bydd asiantaethau eisoes

“1 RoP [Para 44] 21 Mai 2009, y Pwyllgor Cymunedau a Diwylliant.



yn ymwneud a'r teulu ehangach a allai adnabod y bobl
ifanc y mae perygl iddynt droseddu;*

- gwella'r ffordd y bydd asiantaethau'n rhannu gwybodaeth
a'i gilydd, gan gynnwys gwasanaethau cyfiawnder
ieuenctid, gwasanaethau tai, iechyd a phlant;*

- gwneud rhagor o waith gyda phlant troseddwyr, gan fod
ymchwil wedi dangos bod perygl mawr iddynt hwythau
droseddu, gan ganolbwyntio'n benodol ar yr angen i
Bartneriaethau Plant a Phobl Ifanc flaenoriaethu plant
troseddwyr yn eu cynlluniau. *

84. Credwn y dylai Llywodraeth Cymru ystyried sut orau mae
cynnwys y materion hyn yn Strategaeth Troseddwyr Ifanc Cymru gyfan
a'i chynllun cyflenwi cysylltiedig, gan gynorthwyo i leihau'r nifer sy'n
mynd i'r system cyfiawnder ieuenctid yn y lle cyntaf a chan sicrhau
canlyniadau cadarnhaol i blant a phobl ifanc Cymru.

85. Gan fod cylch gorchwyl ein hymchwiliad yn canolbwyntio ar
brofiadau plant Cymru mewn sefydliadau diogel, nid aethom ati'n
benodol i geisio tystiolaeth ynglyn a sut y gellid atal pobl ifanc rhag
troseddu. Felly, nid oes modd inni gynnig argymhellion penodol
seiliedig ar dystiolaeth yn y maes hwn. Serch hynny, rydym wedi ceisio
cynnig argymhelliad cyffredinol, gan gydnabod gwerth gwaith ataliol.

2. Argymhellwn y dylai Llywodraeth Cymru ystyried ymhle y
gellid gwella pethau eto i gynorthwyo asiantaethau i adnabod
pobl ifanc y mae perygl iddynt droseddu yn y dyfodol, yn unol
a'r agenda ataliol.

Ar sail y dystiolaeth gyfyngedig a gafwyd yn yr ymchwiliad hwn,
rhagwelwn y byddai hyn:

“2 Er enghraifft, dywedodd Cymdeithas Prif Swyddogion yr Heddlu yng Nghymru fod
asiantaethau fel rheol eisoes yn ymwneud a'r teulu ehangach a allai adnabod pobl
ifanc sydd mewn perygl. Erbyn iddynt gyrraedd y sefydliad diogel, mae'r peth wedi
methu bron, oherwydd inni fethu llawer o gyfleoedd i'w hadnabod. RoP [Para 7] 25
Mehefin 2009, y Pwyllgor Cymunedau a Diwylliant.

% Er enghraifft, dywedodd y Gwasanaeth Cenedlaethol Rheoli Troseddwyr mai
problem integreiddio technoleg gwybodaeth yw hi i raddau. Mae'r seilweithiau a'r
systemau ar wahan i raddau helaeth. RoP [Para 115] 21 Hydref 2009, y Pwyllgor
Cymunedau a Diwylliant.

* Er enghraifft, dywedodd Barnardo's Cymru wrthym fod astudiaeth dros gyfnod hir
wedi canfod bod 48 y cant o fechgyn a gai eu gwahanu oddi wrth eu tadau yn ystod
10 mlynedd cyntaf eu bywyd yn sgil carcharu'r rhiant yn cael euogfarn fel oedolion,
o'u cymharu a 14 y cant o fechgyn a gai eu gwahanu am resymau eraill. RoP [Para 72]
7 Hydref 2009, y Pwyllgor Cymunedau a Diwylliant.



Yn cynnwys gwneud plant troseddwyr yn fwy o
flaenoriaeth i Bartneriaethau Plant a Phobl Ifanc;

Yn cynnwys gweithio gyda gwahanol asiantaethau i
ddatblygu diwylliant rhannu gwybodaeth, gan gynnwys,
o bosibl, integreiddio systemau technoleg gwybodaeth;

Yn cynnwys ystyried a wneir digon o ddarpariaeth ar
gyfer ariannu therapi lleferydd ac iaith mewn rhaglenni
megis Dechrau'n Deg.



3. Cadw dan glo

“society seems to demand immediate custodial sentences because it
demonises so many youngsters.”*

- Eleanor Burnham AC

86. Mae'n hysbys nad yw rhoi troseddwyr dan glo'n ffordd effeithiol
o leihau aildroseddu, ac, ym marn y rhan fwyaf o'r tystion, dyna yw prif
nod y system cyfiawnder ieuenctid. Dywedodd Julie Morgan AS
wrthym:

“victims should be at the top of our agenda, but victims do not
want the crimes that have occurred to occur again. The
historical records show that putting young people into secure
accommodation away from home and punishing them with
custody does not give a good result. It results in more
offending.”#®

87. Er gwaethaf hyn, dywedodd nifer o dystion fod dedfrydu plant a
phobl ifanc yng Nghymru i gyfnod dan glo'n beth cyffredin yma. O
safbwynt cyfrannol, yng Nghymru y ceir un o'r cyfraddau uchaf yn
Ewrop o roi plant a phobl ifanc dan glo. Serch hynny, dengys ymchwil
mai dim ond 31 y cant o'r plant a garcherir sydd wedi’u cyhuddo neu
wedi’u cael yn euog o droseddau treisgar neu droseddau rhyw. #

88. Awgrymodd tystion mai efallai mai'r darlun cyffredin o
droseddwyr dan 18 a geir yn y cyfryngau sy'n anuniongyrchol gyfrifol
am hyn. Dywedodd Barnardo's Cymru fod y cyfryngau'n chwyddo
achosion sy'n gwneud plant a phobl ifanc yn ysgymun,*® nes bod
troseddwyr dan 18 yn aml yn cael eu gweld yn griwp o bobl ifanc nad
ydynt yn eu hanfod yn haeddu dim ac y mae gofyn eu cosbi a'u
carcharu.”® Mae dadansoddiad diweddar gan y Bwrdd Cyfiawnder
leuenctid ac Arolygiaeth Carchardai Ei Mawrhydi yn datgelu bod 30 y
cant o ddynion ifanc a 37 y cant o fenywod ifanc sydd dan glo'n dweud
iddynt fod mewn gofal rywbryd yn ystod eu bywyd, a bod un o bob tair
merch ac un o bob ugain bachgen yn dweud iddynt gael eu cam-drin
yn rhywiol. Mae 90 y cant o ddynion a menywod ifanc yn y carchar
wedi defnyddio cyffuriau anghyfreithlon ac mae bron pob un wedi'i

* RoP [Para 92] 11 Mehefin 2009, y Pwyllgor Cymunedau a Diwylliant.

* RoP [Para 139] 23 Medi 2009, y Pwyllgor Cymunedau a Diwylliant.

Y Weinyddiaeth Cyfiawnder, Tablau'r Boblogaeth sydd Dan Glo, Ebrill 2009, Tabl 2.
Troseddau eraill yw lladrad, bwrgleriaeth, dwyn, twyll ariannol, troseddau cyffuriau a
throseddau moduro.

*8 RoP [Para 44] 7 Hydref 2009, y Pwyllgor Cymunedau a Diwylliant.

* RoP [Para 11] 23 Medi 2009, y Pwyllgor Cymunedau a Diwylliant.



wahardd o'r ysgol.*® Y gwir yw mai troseddwyr dan 18 yn aml yw'r
plant mwyaf agored i niwed yn ein cymdeithas a dywedodd Arolygiaeth
lechyd Cymru:

“of the number of cases reviewed, 11 per cent had greater
physical needs than those who do not come into contact with
the youth justice system, 43 per cent had emotional and mental
health needs, and 49 per cent had substance misuse needs...
the separation into ‘sad children’ and ‘bad children’ is a
completely false dichotomy, because they are, in fact, the same
children.”'

3. Argymhellwn y dylai Llywodraeth Cymru edrych ar ffyrdd o
herio'r delweddau yn y cyfryngau a'r darlun sydd gan y cyhoedd o
blant a phobl ifanc er mwyn creu amgylchedd lle ceir 'ffocws
positif ar gyflawniad cyffredinol ac ar yr hyn sydd gan bobl ifanc
i'w gyfrannu' (Ymestyn Hawliau, 2004).

Cysondeb wrth ddedfrydu i gyfnod dan glo

89. Roedd tystion yn cytuno'n gyffredinol, pan fydd plant a phobl
ifanc yn mynd i mewn i'r system cyfiawnder ieuenctid, mai dim ond
pan fydd pethau wedi mynd i'r pen y dylid eu dedfrydu i gyfnod dan
glo a / neu ar gyfer y troseddau mwyaf difrifol yn unig. Roeddent yn
cytuno hefyd y dylid sicrhau bod systemau a rhaglenni adsefydIu,
cymorth ac ail-ymgartrefu yn rhan o'r broses yn achos pawb a gai ei
ddedfrydu i gyfnod dan glo.*

90. Dywedodd y Bwrdd Cyfiawnder leuenctid wrthym fod amddiffyn
y cyhoedd yn flaenoriaeth iddo. Rydym yn sylweddoli ei bod yn
hollbwysig wrth gwrs roi rhai pobl dan glo er mwyn amddiffyn y
cyhoedd, ond, cytunwn a barn Comisiynydd Plant Cymru na ddylid ond
gwneud hynny pan fydd pethau wedi mynd i'r pen, a dim ond mewn
nifer fach o achosion lle mae'r peryglon yn eithriadol o ddifrifol.

91. Cytunai'r tystion ei bod yn hollbwysig sicrhau cysondeb wrth
ddedfrydu pobl i gyfnod dan glo. Cytunai’r rhan fwyaf o'r tystion y

o Arolygiaeth Carchardai EM, y Bwrdd Cyfiawnder leuenctid, Children and Young
People in Custody 2008-2009. An analysis of the experiences of 15-18-year-olds in
prison (Deborah Tye), http://www.justice.gov.uk/inspectorates/hmi-
prisons/docs/Children_and_Young_People_in_Custody_2008-09_rps.pdf

> RoP [Para 9] 11 Mehefin 2009, y Pwyllgor Cymunedau a Diwylliant.

52 Er enghraifft, yn nhystiolaeth ysgrifenedig Awdurdodau Heddlu Cymru, CC(3) YJ12
a Chymdeithas Llywodraeth Leol Cymru, CC(3) YJ11.



http://www.justice.gov.uk/inspectorates/hmi-prisons/docs/Children_and_Young_People_in_Custody_2008-09_rps.pdf
http://www.justice.gov.uk/inspectorates/hmi-prisons/docs/Children_and_Young_People_in_Custody_2008-09_rps.pdf

bydd yn wastad angen rhoi rhai pobl ifanc dan glo. Mae'r system
cyfiawnder ieuenctid yng Nghymru a Lloegr yn adlewyrchu'r consensws
hwn, gan gydnabod bod angen rhoi'r arfau angenrheidiol i ynadon a
barnwyr allu amddiffyn y cyhoedd a chosbi troseddwyr difrifol. Ym mis
Awst 2009, roedd 147 o bobl ifanc o Gymru'n bwrw dedfryd dan glo.*?

92. Mae'n amlwg bod barnu beth yw'r 'nifer iawn' o blant a phobl
ifanc a ddylai fod yn y carchar y tu hwnt i gwmpas yr ymchwiliad hwn,
ond dywedodd nifer o dystion y dylai pob ardal leol fod yn cymryd pob
cam posibl i atal troseddu gan bobl ifanc, i sicrhau mai dim ond o dan
amgylchiadau priodol y dedfrydir pobl ifanc i gyfnod dan glo, ac wedyn
i atal y rheini sydd yn cael eu carcharu rhag troseddu eto. Pwysleisiodd
Cymdeithas yr Ynadon mai dim ond pan fydd pethau wedi mynd i'r pen
y cedwir pobl dan glo beth bynnag ac nad oedd yn cytuno o gwbl bod
loteri cod post ar waith, oherwydd bod y canllawiau yr un fath i bawb.*

93. Fodd bynnag, roedd tystion eraill yn poeni bod patrymau
dedfrydu'n amrywio o'r naill ran o Gymru i'r llall. Dywedodd Julie
Morgan AS, a oedd yn cynrychioli'r Grwp Trawsbleidiol ar Blant yng
Nghymru bod angen sicrhau:

“a clearer way to ensure that ending up in custody, or not, is
not a postcode lottery... there are guidelines, but it needs to be
reviewed and that is being done. The Government is looking at
the situation to see why there are such wide variations within
Wales.”®®

94. O'r dystiolaeth ystadegol rydym wedi'i chael, mae'n ymddangos
bod crynodiad y plant a'r bobl ifanc sydd dan glo ar draws y wlad yn
amrywio o'r naill ardal i'r llall. Er enghraifft, ar draws ardaloedd Timau
Troseddau leuenctid Cymru, mae'r cyfraddau cadw dan glo'n amrywio.
Yn 2007/08, y gyfradd cadw dan glo ym Merthyr Tudful fel canran o'r
holl euogfarnau yn y llysoedd oedd 12.8 y cant. Ym Mhen-y-bont ar
Ogwr, y gyfradd oedd 10.1 y cant ac yng Nghaerdydd, roedd yn 8 y
cant. Ond, y gyfradd yng Ngheredigion oedd 2.7 y cant, ym Mhowys,
2.5 y cant ac yn Sir Benfro 1.7 y cant®®.

95. Dywedodd Barnardo's Cymru wrthym fod rhai o lysoedd Cymru
fel petaent yn fwy awyddus i gosbi nag eraill.

3 Ffigurau'r Bwrdd Cyfiawnder leuenctid, 28 Awst 2009

** RoP [Para 137] 7 Hydref 2009, y Pwyllgor Cymunedau a Diwylliant.

> RoP [Para 179] 23 Medi 2009, y Pwyllgor Cymunedau a Diwylliant.

*¢ Data Llwyth Gwaith Blynyddol y Bwrdd Cyfiawnder leuenctid 2007/08.



“On the strategy and the new delivery plan, for us, the key is to
make a concerted effort to reduce the level of custody, that is,
the number of children and young people who are given
custodial sentences. That must include achieving some
consistency in sentencing, because the patterns across Wales
vary so much. | know that it is an overused phrase, but
custodial sentencing is a ‘postcode lottery’. If you are a young
person, it is best not to get into trouble in Merthyr, as it has
one of the highest custodial sentencing rates of the whole of
England and Wales. If a young person who had committed the
same offence and who had the same sort of background were
tried in another court, the disposal would be altogether
different. Much more work needs to be done to ensure that
sentencing is more consistent across Wales. The magistrates
are all given the same guidelines and they operate according to
those, but there is obviously some discretionary decision
making going on, to account for the wide discrepancies in
sentencing patterns.”*’

96. Rydym yn sylweddoli y gall nifer gymharol fach o
benderfyniadau ynglyn a chadw dan glo olygu gwahaniaeth sylweddol
yn y ganran mewn rhai ardaloedd. Rydym yn sylweddoli hefyd bod
rhai pobl ifanc o bosibl yn cael eu dedfrydu i gyfnod dan glo am
drosedd nad yw i bob golwg mor ddifrifol a hynny oherwydd efallai
mai dyma'r trosedd diweddaraf mewn cyfres o droseddau, a bod vy llys
eisoes wedi rhoi cynnig ar ddewisiadau eraill. Wedi dweud hynny,
credwn ei bod yn hanfodol sicrhau cysondeb yn y ffordd y bydd
ardaloedd lleol yn ymdrin a throseddwyr dan 18 ledled y wlad: os oes
rhai pobl ifanc yn cael eu carcharu ac nad oes angen neu fod modd
0sgoi hynny, mae hyn yn niweidiol iddynt hwy ac yn niweidiol i'r
gymdeithas.

97. Sylweddolwn y dylai Canllawiau Dedfrydu newydd y Llys
leuenctid - sydd am y tro cyntaf yn golygu y bydd gan Ynadon y Llys
leuenctid ganllawiau i'w cynorthwyo i ddedfrydu - gyfrannu'n
sylweddol at sicrhau gwell cysondeb o ran dedfrydu, yn enwedig
dedfrydu i gyfnod dan glo. Sylweddolwn fod y gwahanol batrymau
dedfrydu a welir ledled Cymru (a Lloegr) yn gysylltiedig a nifer o
ffactorau, gan gynnwys difrifoldeb, osgoi mynd ag achosion i'r llys,
defnyddio dirwyon a gorchmynion rhyddhau a gwneud iawn, cyfraddau
toramod, cadw yn y ddalfa ar remand, rhaglenni sy'n cynnig dewis arall

” RoP [Para 15] 7 Hydref 2009, y Pwyllgor Cymunedau a Diwylliant.



yn lle cadw dan glo ac ansawdd adroddiadau cyn-dedfrydu, sy'n arwain
at amrywiadau yn y cyfraddau cadw dan glo. Dywedodd Cymdeithas yr
Ynadon wrthym ei bod yn hanfodol cael cysylltiadau da rhwng y Timau
Troseddau leuenctid a'r llysoedd er mwyn mynd i'r afael a hyn.

4. Argymhellwn y dylai Llywodraeth Cymru weithio gyda'r Bwrdd
Cyfiawnder leuenctid, awdurdodau lleol a Dedfrydwyr i adolygu
dedfrydau cadw dan glo, er mwyn sefydlu na ddylid ond eu
defnyddio o dan amgylchiadau priodol, yn unol a Chonfensiwn y
Cenhedloedd Unedig ar Hawliau'r Plentyn a'r egwyddorion a geir
yn Strategaeth Troseddwyr Ifanc Cymru Gyfan.

Credwn y byddai hyn yn cynnwys:

- Awdurdodau lleol yn ysgwyddo mwy o gyfrifoldeb am
bobl ifanc a gedwir dan glo. Dylai Llywodraeth Cymru
gyhoeddi canllawiau i awdurdodau lleol archwilio
amgylchiadau pob plentyn o Gymru a gedwir dan glo;

- Datblygu adolygiadau achosion difrifol amlasiantaeth
ar gyfer pob dedfryd cadw dan glo i'r grwp oedran iau,
a'r rheini'n cynnwys cynrychiolwyr o'r Tim Troseddau
leuenctid, Gwasanaethau Plant a'r sector gwirfoddol;

- Sicrhau bod perthynas waith dda rhwng Timau
Troseddau leuenctid Cymru a'r dedfrydwyr, gan
ganolbwyntio ar ansawdd adroddiadau cyn-dedfrydu a
sicrhau bod dewisiadau cadarn eraill i bobl ifanc yn
hytrach na'u cadw dan glo;

- Gellid ymestyn archwiliad o rol Swyddog Adolygu
Annibynnol yr awdurdod lleol i gynnwys y rheini a
roddir ar remand yn llety'r awdurdod lleol.*®

Llysoedd leuenctid

98. Yn ei thystiolaeth i'r Pwyllgor, dywedodd Cymdeithas yr Ynadon
wrthym:

“Members should be aware of the concern of Welsh magistrates
with the reduction in youth court sittings in certain parts of
Wales to once or twice a month. This means that occasionally
young people are appearing in adult courts. The MA is totally
against this practice. Youth magistrates are highly trained to

¢ RoP [Para 61] 11 Mehefin 2009, y Pwyllgor Cymunedau a Diwylliant.




99.

deal with young people, accustomed to engaging with them
and with their parents/carers. They are conversant with the
principles of sentencing youths and hopefully most courts are
adapted to being youth courts. Youths must be sentenced by
youth panel magistrates - not even remand decisions should be
made in an adult court.”®

Roedd Comisiynydd Plant Cymru'n poeni am hyn hefyd:

“On the sentencing guidelines, | was at a meeting of the Dyfed
branch of the Magistrates’ Association a month or so ago,
where | heard about the reorganisation of the magistrates’
courts in Mid and West Wales. That means that youth courts are
closed in that area, and, as a consequence, children and young
people must travel long distances to be sentenced and for their
remand hearings. | am told that no young person has been
sentenced in an adult court as a consequence of that. If that
had happened, it would be a complete breach of the UN
Convention on the Rights of the Child, and it just should not
happen. However, | have met magistrates who have said that
they are trained for adult courts, but who have young people
appearing before them. They will remand them on bail or in
custody but they are not trained to deal with them. They do not
understand the youth courts system, and they actually feel
qguite vulnerable as magistrates in that situation. | am looking
into this matter and will make representations about it.”®

5. Argymhellwn y dylai Llywodraeth Cymru weithio gyda

Gwasanaeth Llysoedd EM i sicrhau nad oes yr un plentyn neu
berson ifanc o Gymru'n mynd drwy'r llys oedolion, yn unol a

Chonfensiwn y Cenhedloedd Unedig ar Hawliau'r Plentyn, a bod

pob plentyn a pherson ifanc a ddaw gerbron y llys yn cael ei

dreialu gan ynadon ieuenctid a'r rheini wedi'u hyfforddi'n drwyadl
i ymdrin a phobl ifanc.

Dedfrydu i gyfnod byr dan glo

100. Yn ogystal a hyn, roedd tystion yn cytuno i raddau helaeth iawn
bod dedfrydau byr yn arbennig o aneffeithiol o ran lleihau

*® Tystiolaeth Ysgrifenedig, Cymdeithas yr Ynadon CC(3)-13-09 - Papur 2 - 7 Hydref

2009

% RoP [Para 28] 21 Mai 2009, y Pwyllgor Cymunedau a Diwylliant.

